
KRESTE EA TSEBAHALITSOENG

OA MENGOAHA EOHLE

 Kea u leboha, moena. Le ka lula fatše. Ruri ke nka ona e
le monyetla o moholo bosiung bona, ho ba mona Louisville,

Mississippi. Re lebelletse nako ena, nako e telele, ’me ke ne ke
nahanne hore ke tla fihla Louisville. Ke sa tsoa tšela noka ho
tsoa Louisville, Kentucky, lelapa la ka la botala. Eka ho khutlela
lapeng hape, ho ba Louisville.

Joale, holimo mono, ba bang ba e bitsa “Luavul,” “Louis-
ville,” le “Lueyville.” ’Me ha ke tsebe seo e leng sona mona. Ke
nahana rona, ka bokhabane, kamoo esale ke e bitsa, e ne e le
Louis-ville. Ekare L-o-u-i-s- tla ba Louis-ville. Empa, morao
lapeng ke “Luavul,” le “Lueyville,” le “Louis-ville,” kahoo re
ikhethela feela, eo re batlang ho e sebelisa.

Taba ea sehlooho, ke hore, re phuthehile ’moho ka Lebitso la
Morena Jesu. Ha re a phutheha mona ka morero o mong haese ho
Mo sebeletsa, le hore Lebitso la Hae le leholo le tle le hlomphuoe
har’a rōna ho feta ha re—ha re…kopano e felile, ho feta kamoo
E ka khonang, ha ho ka etsoa, kamoo E ka khonang joale. Rea
tseba re Mo hlompha ka pelō eohle ea rōna.

’Me joale ke tlile koanomemong ea bareri ba sena, tikolohong
ena ea lehae mona, le tulong ena. ’Me ha kea tla ka ntho e
fapaneng le ea bona; Evangeli e tšoanang feela. Kea lumela, Jesu
o kile a bua, ho re, “’Muso oa Leholimo o joaloka monna ea
nkileng e—e letlooa a ea leoatleng. ’Me eitseha a le lahlela ka
hare, a hula mefuta eohle.” Joale, ke sona seo re se tšoarang ka
letlooa la Evangeli.

Ha monna a akhela letlooa leoatleng kapa letšeng, o batla a
sa tsebe seo a tla tsoa ka sona mono. Hobane, o ne a ka fumana
crawfish. ’Me a ka fumana tlhapi eo mofiela-mmila. O ne a ka
fumana liokho, noha, le—le eng kapa eng hape.

Empa, ke tšoanelo ea rōna ho sesefa. Ha se tšoanelo ea rōna
ho ahlola. ’Me ke tlile ho tšoara letlooa la ka, leo Morena a
mphileng lona, le ho le ralla le letlooa la banna bana, hore, rona,
matlooa a mabeli a tla anela ho feta letlooa le le leng. Ka hona,
ke lohile letlooa la ka le lona baena mona. Lōna batho bohle ba
mona, litho tsa likereke tsena tikolohong ena, Ke tlamile letlooa
la ka le lona, ho le lahlela leoatleng mona, ’me le ho hula le ho
bona hore na Morena o na le tse ling—ba bang tlase mona ba eso
kang ba tšoaroa. ’Me a Evangeli e kholo ea Morena oa rona Jesu
Kreste e ke e tsebahatsoe hara rona, masiung ana a mahlano a
latelang mona, re tle re bone bohle ba sa tšoasoang, mongoaheng

ona, ba ka tšoasoa e—e letlooeng la Evangeli, ho sebelisoa ke
Mong’a rōna.

Joale, rona, hona ho ke ke ha etsoa re le bang. E tšoanetse ho
etsoa ka tšebelisano-mmoho le thapelo, le rona bohle ’moho, ho
teana ’moho le ho kopanya lipelō tsa rōna ’moho, le ho rapela.

’Me joale re natefetsoe ke tsoseletso ea lilemo tse ka bang
leshome le metso e mehlano, etsoe ho latela nalane e feta
tsoseletso efe e kileng ea e tiisetsa, ho ea ka tsebo ea ka. Ka
tloaelo, tsoseletso e tsoella lilemo tse ka bang tharo, e ntano
hasana. Empa ho lumela hobane ena ke e ’ngoe ea litsoseletso
tse kholo tsa ho qetela tseo lefatše le tla li amohela, ’me e tlile
mongoaheng oa ho qetela, mongoaha oa Laodisea, qetellong ea
lekhathe la Pentekosta. ’Me ke lumela joale kereke e tla tsoa e
kena bofofong ba eona, kamoo Bibele e lepileng. ’Me re bona ho
nkuoa ha sekoto sa ho qetela feela, ha re bona lintho li etsahala
joaloka ha ho etsahetse lefatšeng, matsatsing a ’maloa a fetileng.

Ho tea mohlala, thothomelo e kholo ea lefatše Alaska. Ha
ho eso be tšisinyeho e kang eo, lefatšeng lohle. Na le lemohile?
E tlile ka Labohlano le Molemo. Le a tseba, khetlo la ho qetela
ha lefatše le ne le sisinyeha e ne e le ka Labohlano le Molemo,
hape, mohla Mong’a rona a neng a eshoa, ’me ea sisinya lefatše
lohle. ’Me hopolang, e ka ba pontšo ea ho khutla ha Hae. O itse
litšisinyeho tsa lefatše li tla hlaha libakeng tse ngata. Kajeno re
na le e ’ngoe California, ’me li hlaha hohle feela, lithothomelo tse
bobebe tsa lefatše. Re a lemoha, esita le mohaho oaMotsemoholo
o tlohile tulong tsa ’ona, ’me oa ritsetsa morao. ’Me—’me tlase
mona Baton Rouge, Louisiana, letša la ho tola le teng mono,
metsi a khorohela kantle, ho tsoa hole koana Alaska. Koana
Switzerland, Swedene, le hohle mono, ho tsukutleha meaho le
lintho, lefatše ho pota.

Ke lumela e leka ho bula mahlo a rōna, ho bona hora eo re
phelang ho eona. Ke mona ka tšabo ea borapeli, hore, e ka ba
haufinyane ho feta kamoo re nahanang, ho hlaha ha Hae.

’Me moena le khaitseli, esita le ho fihla ho bacha, ha
tšepeheng kahohle ka ho khonehang. Ena ekaba tsoseletso ea ho
qetela eo re tla e etela le ka mohla, ’me re ka tšoha re sa qete ena,
ho Khutla haHae ho be ho fihle. KeMo shebeletse kajeno. Haeba
A le sieo mona kajeno, ke tla be ke Mo lebeletse hosane, haeba ke
le tengmona. ’Me esale keMo lebeletse joale, ho tloha ke utloetse
ka ho khutla ha Hae, ’me ke lilemo tse mashome a mararō le
metso e merarō tse fetileng ha ke ne ke Mo neha pelō ea ka. Ke
bile ka morao ho sefala, lilemo tse mashome a mararo a metso e
meraro, ho leka le ho tumisa menono ea Hae e sa fihlelloeng ea
khanya ea Hae. ’Me ke tšepa Molimo o tla Itsebisa hakana har’a
rōna, mosalumele e mong le e mong a tle a bolokehe, ’me bakuli
bohle ba tla folisoa, le bahalaleli ba Morena, Bana ba Hae ba
lumelang, ba tla phahamisoa ka—ka Moea.

Tsoseletso ha e bolele ho fumana litho tse ncha. E tsoseletsa
seo re seng re se tšoere. Le a bona? Ke ho tsoseletsa.

Nkile ka ema, nakoana e fetileng, ke shebile maqhubu a
holim’a Letša Michigan, ho bona, ho ema kantle mono, ka mora
tsoseletso e kholo Chicago. Ka bona e—emaqhubu, kamoo a neng
a kena, leqhubung le leholo feela, a hohola feela a kena le ho
tsoa. Ka nahana, le a tseba, e nkhopotsa sefela, “Likhohola tsa
thabo holim’a moea oa ka, li biloha joaloka maqhubu a leoatle.”
’Me maqhubu ao a qala nqa e ’ngoe, kantle koana letšeng kapa
leoatleng. ’Me ha a ntse a etla, a eketsa sekhahla, ka linako
tsohle. Ebe, qetellong, a otlaka lebopo; ho tsoela kantle feela, ho
kena hape.

’Me maqhubu a khanya ea Molimo a sebetsa joalo. A kena,
joalo feela ka—joalo ka maqhubu, hape le hape, morao le morao,
le morao le pele, maqhubu a thabo ea Molimo a biloha meeng ea
rona.

Kea ipotsa, “Ebe hoo ho sebelitse eng? Tšebetso ea ho fehla
metsi holimo-le-tlase ke efe?” Tlhaho e na le mokhoa oa ho
itlhokomela.

Joaloka batho, joale, ha u le ka kerekeng ea hau le balisa ba
lona, ha u tšoere thuto ea sekolo sa Sontaha kapa—kapa ntho e
itseng ka kerekeng ea hau. Mohlomong ho se letsoso, kapa—kapa
ha ho letho le sa tloaelehang. Empa, koana, Molimo o ka pelong
ea hau hakaalo ka ha u qhomela holimo-le-tlase kapa u hoeletsa.

Ka nahana, “Hobaneng a e etsa?”Ka lona lebaka leoMolimo,
tsoseletso, ka lona lebaka leo A hlahisang tsoseletso leoatleng,
ho beha tsoseletso letšeng. ’Me metsi, a fehleha holimo-le-tlase,
a ntša lithole tsohle ka metsing, a li lahlela holima lebopo. ’Me
ke nahana hore ke ntho e ntle, hore re be le litsoseletso, ’me re
tlose litumelo-khoela ho rona, le e—e—e lefatše lohle kantle, ho
le fehlela kantle, le ho le lahlela kantle lebopong, metsi a tle a
hloekisoe tse joalo.

Joale, bosiung bona, e batla e le…Khetlo la pele ke fihla
mona, ’me koana ha ke ikutloe ke le moeti har’a lōna. Ha ke—
ke eèna. Ke moena oa lōna. ’Me ’na—’me ’na, ehlile, bocha ba
ho tsebana feela…Mohlomong, ba bang ba lona, ke tseba ke
eso ba bone. Mohlomong ha u e-so mpone. ’Me maikutloyana ao
a thata a teng…Ho thata. ’Me re mpa feela…Ho joalo feela,
joale, hohle. Ke etsa, ke qala leeto la ka la borobeli lefatše ho
pota. ’Me ke—ke—ke e fumana, hohle, ho sa tsotelehe moo u leng
teng.

Empa ha u fumana batho ba Bakreste, moo Moea o
Halalelang o leng teng, ho sa tsotelehe sechaba, bohole ba
sekhoa, kapa seo e ka bang sona, ba etsa seo le se etsang ha le
amohela Moea o Halalelang. Ba etsa ntho e tšoanang. Ba na le
tokoloho e tšoanang, ba etsa joalo. Ba lumela ka ho tšoana ’me
ba itšoara joaloka Mokreste ofe ha a amohela Kreste.

Empa, ka mono, o fumana ho satalla hoo. ’Me, ha ke nahana,
bosiu ba pele ke nako e ntle feela ea ho tsebana. ’Me hape, joale,
ke hona, ha kopano e hatela pele ’me e tsoelapele, joale re tla
tloaelana ho feta kamoo re leng kateng hona joale. Empa, ha re
ka tsoa ho eona ka potlako, khele, re tla be re thusehile.

Moea o Halalelang o boi, haholo, o boi haholo. ’Me—’me
ha u ena le mosalumele a le mong feela kapa mobelaeli ea
lutseng haufi, Moea o Halalelang ha o khone ho sebetsa, ho hang.
Hopolang, Jesu o ile a isa monna hole le motse, ho mo folisa, ka
nako e ’ngoe, ho mo isa hole le ho se lumele. O kene motseng oa
Habo ka Sebele, ’me Bibele e itse, “’Me ha A ka a etsa mesebetsi
e mengata e meholo.” Ha re batle ho e nahana joalo, empa Bibele
e boletse A sa khona. Ua bona? A ke ke a etsa letho khahlano le
tumelo ea hau. U tlameha ho e lumela.

Motho e mong o mpoleletse, hangata, a re, “Moena Branham,
ha ke tsotelle se tla etsahala; ha ke E lumele.” Be, E ne e sa lebisoa
ho motho eo.

Ha e a lebisoa ho bomosalumele. E etselitsoe balumeli feela,
ba lumelang. “Tsohle li ka etsetsoa ba lumelang.” Bomosalumele
ha ba fumane letho. ’Me ka hona ba—ba mpa ba sa lumele letho,
ka hona ha ba fumane letho. Haeba ba tšoere thutabomolimo e
batang feela, ke sona seo ba se fumanang. Empa bao ba lumelang
ho Molimo, ’me ba lumela hobane Jesu Kreste o tiile hakaalo
kajeno joaloka ha A entse le ka mohla, ke seo ba se amohelang.
“Ka tumelo ea hau feela, ho be joalo ho uena.”

’Me hape ka mona, ka hopola ho nehela, bosiung bona, seo re
lekang ho se etsa.

Joale, ke lekanya joalo, kaha sena se tšehelitsoe ke
Pentekosta, bongata ka mona ke batho ba Pentekosta. ’Me ke
hona moo ke lahletseng lota oa ka, koana ha ke eso ngolise
kerekeng efe feela ea Pentekosta, ’me ha ho kereke efe. Ha ke na
mokhatlo oa bolumeli, mokhatlo o itseng oa bolumeli. ’Me, ebile,
ha ke o rate hakaalo. Ba ka fumana seo ba se batlang. Empa
le seha mela, le a bona, ’me Molimo—Molimo ha o rate mela e
hahiloeng ka Kerekeng ea Hae.

Hoo ho nkhopotsa thaka le leng, ka mohla o mong, le ruile
matata a ’maloa, ’me le—le a khaotse lipheeo a se fofe a tsoa
serobeng. A ena le matata a mang ka lehlakoreng le leng, le
matata ka lehlakoreng le leng. Metsi a qala a kena. Ntho ea pele
le a tseba, metsi a nyolohela holimo le holimo, ’me matata a
phutheha ’moho. Le a bona? Ke seo re hlokang ho se etsa. Ho
lumella metsi ho phahama, ’me matata a phutheha, le a bona,
ke hona. ’Me bohle re ka metsing a le mang. Ka hona, meeli ea
malumeli e ka hoholeloa kantle, hola feela re ka lumella metsi
ho teba ho lekana.

Joalokamonna ea neng a lemile tšimo ea poone. Thaka le leng
la ’na la re…O ne a lemile tšimong e ’ngoe, limela ka mokhoa

ona; le e ’ngoe ka mokhoa ona. ’Me thaka le fofang holimo,
hoseng ho hong le ho hong, le sheba tšimo eo ea koro. A re, “Na
eo ha se sebaka se setle sa poone mona, le se seng mane!” Hoba
poone e phaha-phahame, e fihle koana moeling, e ne e shebahala
joaloka tšimo e le ’ngoe. Ke tšepa ho eba joalo mona, hore re ntho
e le ’ngoe e kholo, lepatlelo la pelo la ’Muso oa Molimo.

Joale, ke morero oa rōna.
Joale, hangata, batho ba re, “Moena Branham, mofolisi oa

Khalalelo.” Che. Hoo ho fosahetse. Mofolisi o mong feela; ke
Molimo. Ha ho moriana oo e leng mofolisi, ha ho ngaka eo e leng
mofolisi. Ha ho ngaka e molemo e ipolelang e le mofolisi. ’Me
haeba a etsa, joale o—o—o u bolella phoso.

Ke ne ke hlongoe lipotso ke Baena ba Mayo, ’me ba itse, “Ha
re itlalehe re folisa bakuli, Mongh. Branham. Re ipolela feela re
thusa tlhaho. Mofolisi o mong; eo ke Molimo.” ’Me hoo ho etsa
kelello hakaakang!

U ka roba sephaka sa hau; ngaka e ka se kopanya. Empa ha
a khona ho se folisa, kaha a sa tšoara letho ho folisa. E tla lokela
ho haha mesifa. Ngaka e ka ntša leino kapa ea seha lelana, empa
ke mang ea tla folisa? Le a bona, Bibele ha e a fosa. Bibele e
nepile Lentsoeng le leng le le leng. “Ke ’Na Morena Ea folisang
maloetse a lona kaofela.” Bohle! Ha ho letho! Ha ho ntlha. Ha
ba eso fumane letho le ka hahang mesifa. Ba fumana meriana
e ka kenyang kokoanahloko chefu, hofihlela—hofihlela mesifa e
matahana ’moho. Empa, ho nka Molimo, ho folisa. Molimo ke
eena feela mofolisi ea leng teng.

Ka hona, Bibele ke ’nete e phethehileng. ’Me ke sona seo
re emang holim’a sona: Bibele. E tšoanela ho ba HO RIALO
MORENA. Joale, re lumela Molimo o ka etsa lintho tse sa
ngoloang Lentsoeng la Oona, hobane Ke Molimo. O etsa sohle
seo A se batlang. Empa, leha ho le joalo, ke rata ho bona ntho
efe feela, ha e tla ka mocha oa thuto, e tsoa Bibeleng. Hobane,
ke lumela Bibele e le tšenolo e tletseng ea Jesu Kreste. Bibele e
boletse hore ke seo E leng sona. Ke tšenolo ea Jesu Kreste. ’Me
ha ho letho le tla ekeletsoa ho Eona, kapa letho le tla tlosoa ho
Eona. Ka hona, ke rata ho lula hantle holim’a seo O se buang le
seo O se tšepisang. Haeba A ka etsa feela seo A se tšepisitseng, ke
phetho seo ke tsotellang ho se bona, le hona. Ka hona kea tseba
ke tla ’Mona.

Joale, tabeng ena ha re leke ho itlaleha re tsitlallela pholiso
ea Khalalelo, hobane pholiso ea Khalalelo ke nthoana feela. ’Me
u ke ke ua toboketsa nthoana e nyenyane. Empa diphesente tse
ka bang mashome a robeli le metso e tšeletseng, kea nahana ho
lekantsoe, tsa tšebeletso ea Jesu, e ne e le pholiso ea Khalalelo.
O…

Joalokaha Ngk. Bosworth a ne a tloaetse ho bua, khili…E
mong oa batlatsi ba ka ea sa tsoa ea Khanyeng, lilemong tse

’maloa tse fetileng, ka…a le lilemo tse ka bang mashome a
robeli le metso e mene. A re, “Pholiso ea khalalelo ke leraba
selopeng sa litlhapi. ’Me ha u bontše hlapi selope. U e bontša
phepheletsane, ka hona e tšoara phepheletsane ’me e tšoasoa ke
selope.” Ka hona, hoo, ke eona taba. Re batla ho tšoasa hlapi
tlotlisong ea Morena; ho ba tšoasa lefatšeng, le ho ba kenya
’Musong oa Molimo.

’Me ka hona, pholiso ea Khalalelo, ntho ea sehlooho ke
pholiso ea Khalalelo ea moea. ’Mele oa Kreste, O hloka pholiso
habohloko ho feta sohle seo ke se tsebang, ke ’Mele oa Kreste. O
pshatliloe ke thutabomolimo ea banna le liphapang tsamalumeli
a mabitso, ho fihlela E le ’Mele o kulang. ’Me ke—’me kea u
bolella, O—O hloka pholiso, pholiso e kholo. Ka baka leo ke—
ke tšepa Morena a tla etsa ntho e kholo nqa pholiso ea karolo ea
Hae ea ’Mele o leng ka mona.

Re lumela e le ’ngoe, Kereke e le ’ngoe. ’Me ha re ingolise
ho Eona. Mantaha o tlang, ke tla be ke le lilemo tse mashome
a mahlano le metso e mehlano, ’me lelapa la Branham ha le eso
nkope ho ngolisa lelapeng la bona. Ke tsoetsoe ke le Branham.
Ke kamoo—ke kamoo ke leng kateng.

Joale, re Bakreste joalo. Re tsoetsoe re le Mokreste. ’Me ha
u ingolise ho bona. U tsoalloa ho bona. Ebe u futsa semelo sa
Kreste.

Joale, re fumana hape, tabeng ena, batho ba bangata mona
Amerika, haholo, ba rutuoeng. Re ralile tsamaiso, kapa, e—e
Morena o e laetse, ka baka leo e molemo, ho bea bakuli matsoho
le ho ba rapella. E ne e le thomo ea ho qetela ho kereke. Ke
hantle haholo. ’Me esale e phethisitsoe, ho theoha le mengoaha.
Nako le nako ha tsoseletso e ropoha mongoaheng ofe, pholiso ea
Khalalelo e ne e khema le eona, le mohlolo oa Molimo.

’Me joale rea fumana, mongoaheng ona, ho leka ha ka, seo ke
lekang ho se finyella, ke sena. Li ngata lintho letsatsing lena la
ho qetela, tsa batho ba rerang pholiso ea Khalalelo, ba itlotlisa
haholo teng, hofihlela e fuoe tatso e mpe ka pel’a sechaba. E bile,
“Ho bokoe Morena! Moena Sekete-kete o mpehile matsoho, ’me,
ho bokoeMorena, ke folile.” Joale, hola feela nka e tlolisa mahlo!

Haebamotho a ka re, “Morena Jesu o mpholisitse,” hoo ho ka
ba molemo hakakang, u a bona. Ka baka leo, ka tšebeletsonyana
eo Morena a mphileng eona, ke ho leka ho Mo kenya ka pela
sefahleho sa lona, hore u tle u Mo behe matsoho, Sehlabelo sa
hau, ’me u fole. Ha se peo ea matsoho hakaalo. Etsoe, rona bohle
re etsa joalo. Re a rapela ’me re bea matsoho holima bakuli.

Ha re folise batho. Ba se ba folile. Motho e mong le e mong
o se a folile. Ba e lumelang ba bakae? Joale ha re boneng kamoo
phutheho ea rōna e rutiloeng. Karolo ea peli-tharong ea bona e
e lumela, leha ho le joalo. Joale, hoo, “Athe O hlabetsoe tlolo
ea rōna; re folisitsoe ka maqeba a Hae.” Tholoana efe eo a e

shoetseng, mane Kalvari, ke ea rōna ho tloha mohlang oo ho ea
pele, sohle seo A se shoetseng. “Athe O hlabetsoe libe tsa rona; a
tetekoa ka baka la makhopo a rona; kotlo e re tlisetsang khotso
e Mo oetse holimo; re folisitsoe ka maqeba a Hae.” Re folisitsoe,
lekhathe le fetileng.

Moetsalibe e mong le e mong o pholositsoe. Ho tloha mohla
Jesu a shoeleng sefapanong, O tšoaretse sebe sohle tsa motho.

Joale, Molimo keb moholo—ke moholo…joaloka Boleng bo
boholo. “Tšimolohong Molimo…” Ua bona? Rōna…E ne e se
le Molimo, le ho qaleng. Molimo ke “tlotla e rapeloang.” ’Me
A bitsoa…Ho se letho, ho rapela. E ne e le Elohim ea le teng
ka boyena, ’me ho se letho le ka Mo rapelang. Mohla O bopang
Mangeloi, ha eba le ntho e ka Mo rapelang.

Empa ka ho Molimo o moholo oona, Elohim, e ne e le
bokhethi. Ka mono e le bokhethehi ba ho baMolimo; bokhethehi
ba ho ba Ntate; bokhethehi ba ho ba Mora; bokhethehi ba ho
ba Mopholosi; bokhethehi ba ho ba mofolisi. Bokhethehi bona
bohle bo ne bo le ka ho Molimo. ’Me haeba u kile ua rua Bophelo
Bosafeleng, u ne u le mehopolong ea Molimo, hobane u ruile
Bophelo Bosafeleng. Jesu o tlile e le Molopolli. ’Me lopolla e
bolela “ho e busetsa moo e qalileng teng.” Hantle. U no u le
mohopolong oa Molimo. Ekaba O ile a tlameha ho tsoalisa sena
le sane, le tlase mona le tlase mona.

Joaloka monna ea teelang kereke litleloko; o kenya koporo
e kana le tšepe e kana, le ho cheha mololi o nepahetseng feela.
’Mopi o tseba mokhoa oa ho e tea. Ha a sa etse joalo, ha a fumane
mololi o nepahetseng.

’Me Molimo o tseba hantle moo u loketseng teng, le
mongoaha oo e leng oa hau. ’Me, ka baka leo, haeba u ruile
Bophelo Bosafeleng; lentsoe Bosafeleng ke “ntho e sa kang ea
qala, kapa e ke keng ea fela le ka mohla.” Ka hona, u ka bang
mang, ua bona, u ne u le teng, esale u le teng. U ne u le tholoana
ea Molimo e—e pepesoang, e—e Lentsoe. “Lentsoe le ne le le
tšimolohong.”

’Me lentsoe ke mohopolo o bonahalitsoeng. Le a e nahana, e
ntano boleloa. Joaloka ha nka re, “Leseli.” Ke ile ka tlameha ho
nahana “leseli” pele ke bolela “leseli.” “Maekrofone,” ke lokela
ho re…ho nahana “maekrofone,” ho re “maekrofone.”

’Me re litholoana tsa Molimo tse pepesitsoeng.
’Me kea fumana, ke fumana lihlopha tse peli tsa batho ha li

ntse li tsamaea joalo. Emong oa bona ke boramotheo, ’me emong
keMapentekosta. Joale, Mapentekosta a tšoere ho hong, empa ha
ba itsebe na ke bomang. ’Me boramotheo ba tseba ho hong, empa
ha ba e amahanye le letho. Joale, mono, joaloka monna ea nang
le chelete bankeng, a sa khone ho ngola cheke, e mong a ka ngola
cheke, a se na chelete bankeng, ha u ka kopanya ntho eo ’moho,
e ka—e ka ba ntho e khōlō.

Empa, joale, pontšeng ea sena, tsela eo re lekang ho tšoara
kopano kateng, ke ha lona, uena joaloka motho ka bomong,
tlhoko ea hau ka ho Kreste. Poloko, pholiso ea Khalalelo, kapa
seo u se hlokang, ke ho, ka tumelo, ho tseba hore u ka pel’a
Sefahleho sa Kreste, ’me ka tumelo u a nanabela ’me u e fumana.
Hoba, u tla e fumana ka mokhoa oo feela. Ke…Re bolokehile
ka tumelo. Re folisitsoe ka tumelo. Le a bona? Ha ho letho leo
Molimo a lokelang ho theoha le ho boela a le etsa; O se a se entse.

Ka hona, u a bona, ntho eohle ke—ke, Molimo o ka angoang.
Hoo, Letsatsi le leholo le tlang, mohla Kreste a lutseng teroneng
ea Davida ’me a busa Lilemo tse Sekete, ke Molimo, o ka
angoang, lefatšeng.

Hona joale o ka ho uena. U litholoana tsa Hae. Haeba u ruile
Bophelo Bosafeleng, esale bophelo ba hau bo le joalo. ’Me u ne u
le mohopolo oa Molimo: ’mala oa moriri, seo u leng sona, u ne u
le mohopolo oa Molimo, ’me u mpa u bopiloe feela.

’Me ke seo Molimo o nong o le sona mohla O nong o boptjoa
ka ho Kreste; Molimo, o pepesitsoeng, o bonahatsoang nameng,
ka ho Kreste. A fetoha ntho e ka angoang; Molimo eo re neng re
ka mo ama. Timothea oa Pele 3:16, “Ruri ha ho khang, sephiri sa
borapeli se seholo: hobane Molimo o bonahetsoe nameng.” Le a
bona? Le a bona? E ne e le Molimo o bonahatsoang, ho itokisa.

Joale, ke rōna bana, ka sebopeho sena, re sa ntse re le seriti.
Joaloka ho katlatsa setšoantšo sa ntho, le ho se katlatsa. Molimo
o re, “O tla ba lemoriri o lerootho, mahlo a boputsoa ba leholimo,
le joalo-joalo. O tla ba sena, sane, kapa se seng.” Setšoantšo se a
katlatsoa, lilemong tse ka bang mashome a mabeli, mashome a
mabeli a metso e ’meli.

Joale lefu le a kena, u qala u shoa. Ho sa tsotelehe u ja hakae,
u kenya lijo ’meleng oa hau hantle hakae, ho bopa lisele tsa mali,
u a shoa. ’Me ha ho ramahlale lefatšeng ea ka e hlalosang.

U tšolotse metsi nkhong, ka hara galase, e tlala halofo; ebe u
lula u tšela feela, a theoha. Ho ka thoe’ng ka seo?

Lijo tseo u li jang li bopa lisele tsa mali. Lisele tsa mali li
haha ’mele oa hau. Nako le nako ha u ja, u nchafatsa bophelo ba
hau. Mohla u no u le selemo se le seng, holimo koana, ho fihlela u
eba mashome a mabeli le metso e ’meli. ’Me hape, joale, u ja lijo
tsona tseo. Ke ja tsona lijo tseo ke li jeleng ho leshome le metso
e tšeletseng. Ho tse leshome le metso e tšeletseng, nako le nako
ha ke ja, tsa haha mesifa le matla le ho koena. Ka hola haholo.
’Me hona ke hōle ka ho feletseng, ke ja lijo tse tšoanang, le ho
feta, le ho feta, ’me ke eketsa ho tsofala le ho fokola, ka linako
tsohle. Empa nako le nako ha ke nchafatsa bophelo ba ka, ke ne
ke s tlameha ho shoa. Ua bona?

Empa Molimo o behile moeli, ’me motho o tlameha ho shoa
le ho tobana le Kahlolo. ’Me le tla boloka taetso eo, metsoalle.
Hopolang seo feela. ’Me e re re sa le mona, bosiung bona, re batla

ho hopola lintho tseo, re tlameha ho kopana le taetso eo. Li ka ba
ngata tseo u ka li qobang le ho li qoba, empa eo re tiile ka eona, e
mong le e mong, ho kopana le eona. ’Me joale, tabeng eo, kemoeli
oo Molimo o seetseng motho. ’Mele ona o a tlameha, hobane e sa
ntse e le seriti. O tlas’a lefu.

Ka hona, O nka Moea oa Bosafeleng, semelo sa Hae se
bonahatsoang ’meleng oo, joale, joaloka setšoantšo sefe ka
sebopeho sa sona sa seriti, se kena phaposing e lefifi. Teng se
a holisoa. Se tsoa e le setšoantšo se phethahetseng. ’Me re kena
phaposing e lefifi, empa ho tsoa ka mora hoba neketifi e fetohe
setšoantšo se phethahetseng, ka setšoantšo sa Kreste. Re kena
lebitleng le lefifi, ho kena phaposing e lefifi ho holisoa. Ho qosa
lefu ho se holisa.

Joaloka ha ho qosa lefu, ho uena, ho hlatsoa setšoantšo sa
Kreste, bophelo ba Kreste ka ho uena. U tlameha ho phophotha
bouena, Kreste a tle a kene. U tlameha ho ichoella.

Le botho ba hau ba nama bo a shoa, ho bopelloa le ho boptjoa
ka setšoano sa Hae. Empa tholoana eo e ke keng ea timetsoa e sa
le teng. E ke ke ea timetsoa le kamohla. KeMolimo, tšimolohong.
KeMolimo holima rona, Molimo o na le rona, Molimo ka ho rona.
’Me ntho eohle ke litholoana tsa Molimo: Bophelo Bosafeleng ho
bara ba batho.

Joale ha re rapeleng.
Ntate ea Ratehang oa Leholimō, re U rapela bosiung bona

ho re hlohonolofatsa le ho ithuela khanya ’moho. Re khakolela
mohaho ’ona le litša, ho ipea holima ’ona le ho U nehela ’ona, e
le nyehelo, Morena, ho tlotla Lebitso la Hau. Aba sena, Morena.
Hlohonolofatsa sohle seo re se etsang. E ke e be ho hlompha Jesu
Kreste, le ho Mo tlisa e le bonnete bo phelang har’a batho.
2 ’Me ha litšebeletso li fela, ’me re tloha likopanong tsena ’me
re ea malapeng a rona, re bue joaloka bao lilemong tse ka bang
leshome le metso e robong-…lilemong tse fetileng, Paseka ena
ea ho qetela, mohla ba tsoang Emmause, mohla A ne a hlaha
hara bona ’me a etsa seo A se entseng pele ho thakhiso ea Hae.
E ne e le Morena ea tsohileng, hoba A ’na a Itsebahatsa linthong
tseo A li entseng pele ho thakhiso ea Hae, ’me mahlo a bona a
tutuboloha ’me ba Mo elelloa. Molimo, a rona bosiung bona, ka
morao ho lilemo tse sekete le makholo a robong, ha re khutlela
hae, bosiung bona, re ke re re, “Na lipelo tsa rona li ne li sa chese
ka ho rona ha A ntse a bua le rona tseleng?” A ke a Itsebahatse
bosiung bona, har’a rōna, Morena, e le Morena ea tsohileng, a
itokiselitse ho khutlela Kereke ea Hae. Re e kopa ka Lebitso la
Jesu. Amen.
3 Bosiu bo bong le bo bong, ho baballa tsamaiso, re tlile ho
rapelloa; Moena Borders, kapa—kapa mora oa ka, Billy Paul, e
mong oa bona, ba tla fihla mona mantsiboea a mang le a mang,
nka re—nka re hora pele litšebeletso li qala. ’Me ba tlisa likarete

tse nang le lipalo ho tsona. Moshanyana enoa o tla nka likarete
tsena a li tsoaka, hantle ka hare, ka pel’a lona. Le a bona? Ka
hona, hoo, u ntano fuoa setlankana, sohle seo u se batlang. Ha ke
theoha bosiu, bosiu ka bong…Hoo ho neha setlabocha, letsatsi
ka leng, e—e monyetla oa ho fumana setlankana sa thapelo.

4 Ka hona bosiu ka bong, ha ho bongata bo tla hloella kalana
hang ka nako, empa ke tla nyolla bongata bo bokana ho rapelloa.
Ho ka fihla, ho qala ho ’ngoe mono, ke ’ne, hoo ho supa
moshanyana a u neha litlankana tse ke keng tsa tiisetsa letho,
kapa ho u rekisetsa setlankana sa thapelo, se tla u bontša hore
u tla kena moleng oa thapelo. Le fumana monyetla o tšoanang,
hobane likarete li lubakane, ka pel’a letšoele.

5 Ntho e ’ngoe ke hore, nka qala sebakeng sefe kapa sefe. Nka
qala ho mashome a mahlano, ho khutlela morao ho mashome a
mararo, ho ea pele, kapa ho qala teng…Ka linako tse ling ke
bala bongata bo lutseng moleng ona, ’me ke o arole ka mola ona,
le joalo-joalo, ho fumana palo. ’Me ka linako tse ling ba nka
ngoana e monyenyane, ’me ba ahlole ka limemo tsa hae, kapa
monna ea itseng kapa mosali, kapa ntho e kang eo, u a tseba,
kapa ntho efe feela e fihlang kelellong ea ka. Ka baka leo, ha ho
ea tsebang moo mola oa thapelo o qalang, ’me hoo ho fa motho
e mong le e mong monyetla. Ebe, qetellong, ’moho, re rapella
motho e mong le e mong ea tšoereng setlankana. Ka hona re…
Tšoara setlankana sa hau feela.

6 Joale hangata, likopanong, ebile batho ha ba finyelle kalana.
Haeba motho a le teng mona, ea kileng a fihla kopanong pele; ho
folisoa ba leshome kantle mono ha e mong a folisoa kalaneng.

7 Ho nka tumelo. Ho sa tsotelehe moo e leng teng, u tlameha
ho kopana le tumelo eo. Ke phetho. ’Me tumelo ha se e—e
khopolotaba feela, ntho eo u e nahanang feela. Ke ntho eo u e
tsebang. Ke hantle.

8 ’Me joale ke tla le botsa, joale, re sa phetla joale palong ea
Lengolo, bosiung bona. Re tla bala Bukeng ea—ho tsoa Bukeng
ea Baheberu, bosiung bona, ’me joale re sa ema ho bala Lentsoe.
Re ema ha re tlabola selekane le folaga, ’me re—re ema ho
hlompha matšoao ohle a bochaba ba rōna, joalo-joalo, ka hona
ha re emeng re sa bala Lentsoe la Molimo. Na le tla etsa joalo?
Baheberu, khaolo ea 13, temana ea 1 ho isa ho 8.

Lerato la boena le ate.

Le se ke…ho amohela baeti: hobane ka ho etsa joalo
ba bang ba amohetse mangeloi ba sa tsebe.

Hopolang ba litlamong, joaloka hoja le le litlamong
le bona; le bao e leng litsietsi, joaloka hoja le uena o le
’meleng.

Lenyalo le hlomphehe ho bohle, le liphate li hloke
litšila: empa haele bafebi le baboki Molimo o tla ba
ahlola.
Meqoqo ea lona e be e hlokang ho chacheha ka

mohono; ’me le khotsofale ke tseo le nang le tsona:
hobane o itse, Nke ke ka u tlohela, leha e le ho u lahla.
Re tle re bue ka sebete, Morena ke mothusi oa ka,…

nke ke ka tšoha seo motho a tla nketsetsa sona.
Hopolang ba le busang, ba le boleletseng lentsoe la

Molimo: ’me le etsise tumelo ea bona, le ntse le lemoha
qetello ea bophelo ba bona.
Jesu Kreste maobane,…kajeno, le kamehla.

9 Ha re inamiseng lihlooho tsa rōna. Morena Jesu, re fetola
hona bonnete ho rona, bosiung bona. E se be palo ea Lentsoe
feela, empa Lentsoe le ke le fetohe nama har’a rōna. Hoba re e
kopa ka Lebitso la Jesu. Amen.

Le ka lula fatše.
10 Re sa bua metsotso e ’maloa feela, ’me bosiu ka bong re tla
leka ho tsoa ka mashome a mararo ka morao ho robong, ha—
ha ho ka etsoa. Ke batla ho leboha batšehetsi ba ka, hape, le
batho ba re fileng sebaka mona, litša, liponts’o tsa mehlape,
kapa eka bang eng. Re leboha haholo. Joale, joale le sehlopha
se setle ho qoqa le sona, ’me nka bua halelele, empa ha ke batle
ho le khathatsa. Bosiu bo bong le bo bong, metsotso e ka bang
mashome a mararo; bosiung bona e tla ba nako e teletsana ka
lebaka la bosiu ba pele.
11 Ke batla ho bua ka temana bosiung bona ea: Kreste Ea
Tsebahalitsoeng Oa Mengoaha Eohle. Hobane, Bibele e re, “E sa
le eena maobane, kajeno, le kamehla,” le boitsebiso ba Kreste
mengoaheng eohle.
12 Joale na le lemohile mona, Lengolo le a bua mona, ho re,
“Hopolang bao ba le busang; le etsise liketso tsa bona, le a
bona. Qetellong ea liketso tsa bona ke JesuKreste eenamaobane,
kajeno, le kamehla.”
13 Batho ba bangata hakana ba tšoere mehopolo e fapaneng ea
Kreste. Ha ke ntse ke haola le—le likarolong tse fapaneng tsa
naha, le lefatše ho pota, ke fumana batho ba bangata hakana
ba tšoere mehopolo ea bona e fapaneng. Le tla makala ho tseba
mehopolo emeng ea bona. Ba bang ba bona ba hopola E lemoruti
ea khabane feela. Be, joale, E ne e le—E ne e le seo. Ke hantle
feela. ’Me bongata bo hopola E ne e lemofilosofe emoholo. Etsoe,
E ne e le seo. Eèna, ruri, E ne e le eèna. ’Me ba bang ba bona ba
Mo hopola e ne e le e—e monna ea lōkileng. Eèna, E ne e le hoo.
Empa, ua bona, O ne a fetisa hoo. E ne e le hoo hohle, kopanya.
Ba bang ba bona ba nahana hore E ne e le moporofeta. E ne e le
moporofeta, empa E ne e le ea fetisisang le moporofeta. E ne e

le seo baporofeta ba neng ba le sona, kopanya le ho hong. Le a
bona? Ka baka leo, eng, re ne re tla tseba joang joale? Haeba A
ne a ruta lithuto tsa Hae, E ne e le moruti ’me E le mofilosofe e
moholo.
14 Empa e—e mokhoa o le mong oo re tla tseba, kajeno, haeba
re ne re batlile ho Mo supa, kajeno, ’me, ke lumela hore O
tsohile bafung. Ke lumela seo ka pelo ea ka eohle. ’Me ke
lumela A tšepisitse mona, ho re, “Esale Eènamaobane, kajeno, le
kamehla.” “’Me Ke na le lona kamehla, ’me Nke ke ka le tlohela
leha e le ho le lahla.”
15 Joale, Mantsoe ao, ke ’nete kapa ha se ’nete. ’Me haeba E se
’nete, re etsa’ng mona bosiung bona? Re—re batho ba malimabe,
re batho ba—ba, be, re thetsitsoe; lefatše lohle la Bokreste le
thetsitsoe haeba E se oa maobane, kajeno, le kamehla, haeba A
sa phele bosiung bona ’me a se na le rōna joalokaha A tšepisitse.
“Bonang, Ke na le lona kamehla eohle, ho isa bofelong, kapa
pheletsong ea lefatše. Ke na le lona kamehla.” Joale, haeba e se
’Nete, phoso e teng, ’me re—re fumanoa re le lipaki tsa bohata. Ha
se rona feela ba iketsang soto, tlas’a thetso ea boikaketsi, empa
re thetsa ba bang. Re fumanoa re le bathetsi, seo re buang ka
sona, athe ha se eona, haeba E le khopolotaba kapa E le nalane
feela.
16 Kreste oa histori o thusa’ng haeba A sa tšoane kajeno?
Molimo oa Moshe o thusa’ng haeba E se—e se Molimo oo kajeno?
Molemo ke ofe ho nka nonyana ea hau—ea hau ea canary le ho e
fepa livithamine tse ntle, ho e etsetsa masiba a matle le mapheo
a matle a matla, le ho e hlahlela hokong? Le a bona, ha e thuse
letho. ’Me re bua kamoo Molimo a neng a le moholo kateng,
re ntano re ha O tšoane le kajeno, e tla ba phoso e teng. Re
hlahletsoe tulong e ’ngoe. ’Me, hoo, ke—ke mohopolo oa bohata
oa seo Molimo o leng sona.
17 Bibele e bua e hlakile, “Esale Eèna,” ’me hoo ho bolela hore
O a tšoana. O itšoanela le kamoo A neng a le kateng. Ha A
eso fetohe le hanyenyane, ’me esale Eèna maobane, kajeno, le
kamehla.
18 ’Me joale re fumana, kajeno, letsatsing lena le nakong,
joaloka ha ba entse tsatsing la Hae le matsatsing ’ohle, re na le
mohopolo oa rona ka Lona. Empa, ruri, haeba mokhoa o le teng
lefatšeng ho tseba ruri, re tla lokela ho fumana seo A neng a le
sona, le ho fumana seo A neng a le sona mengoaheng e meng.
19 Hopolang, Bibele e boletse, “E sa le eena maobane, kajeno,
le kamehla.” Ka baka leo re tla lokela ho fumana seo A leng
sona, ho tsoa mengoaheng e meng; ho tseba seo A neng a le sona
mongoaheng oo A tsamaileng holim’a lefatše, mongoaha pele A
tsamaea holim’a lefatše, le mongoaha ka morao hoba A fihle
lefatšeng ’me a falle lefatšeng. Re tla lokela ho fumana seoAneng
a le sona, ho tseba seo A leng sona kajeno, kamehla, hobane esale

Eena maobane, kajeno, le kamehla. Joale, empa, ka mantsoe a
mang, re tla tlameha ho khutla re batlisise, ho bona seo A neng
a le sona.
20 Joale rea fumana, ho Santa Johanne khaolo ea 1, ho qala ka
temana ea 1, e re, “Lentsoe le ne le le tšimolohong, ’me Lentsoe
le ne le le ho Molimo.” Joale tseo ke litšobotsi, Mantsoe a Hae;
hona joale ke mehopolo, ha e a bonahatsoa. Le a bona, “Lentsoe
le ne le le tšimolohong, ’me Lentsoe le ne le le ho Molimo, ’me
Lentsoe e ne e le Molimo. ’Me Lentsoe le ne le etsoe nama la aha
har’a rōna. Lentsoe le ne le le tšimolohong!” Be, haeba E ne e
le Lentsoe tšimolohong, Ke Lentsoe kajeno, hobane kamehla Ke
Lentsoe.

Joale Molimo o tlameha ho ahlola lefatše ka ho hong.
21 ’Me batho ba re, be, joale joaloka…Ha nka botsa Katolike
mona bosiung bona, le nahana Molimo o tla ahlola lefatše ka’ng?
Katolike e ka re, “Ka kereke ea Katolike.” Ho lokile, joale ke
kereke efe ea Katolike? Joale ba tšoere ea Roma, ea Gerike
Orthodox, le bongata ba tsona. E tla ba kereke efe ea Katolike?
Lutherane e re, “Ka rōna,” ke moo lōna Baptise le tsoileng. ’Me
ha re ka re, “Ka Baptise,” ke moo lōna Mapentekosta le tsoileng.
Ka baka leo ho ka hlaha pherekano e kaalo, ha ho motho ea ka
tsebang se ka etsoang, ka hona ha A tšepisa ho shlola lefatše ka
kereke.
22 O tšepisitse ho ahlola lefatše ka Kreste, ’me Kreste ke
Lentsoe. ’Me Bibele ke eona e tla ahlola lefatše, e leng JesuKreste
maobane, kajeno, le kamehla.
23 Joale, haeba A ne a le teng tšimolohong, O abile Lentsoe la
Hae, hakana, molokong o mong le o mong, nako le nako ha A—
ha A ne a ena le mongoaha oona o tlang.
24 Ke motlalahohle, motsebatsohle, eamatlaohle, le
mohlokapheletso. Haeba A se joalo, Ha se Molimo. Ka ho
ba mohlokapheletso, Ke—Ke—Ke Rabosafeleng. ’Me hape,
tabeng eo, ka ho ba motlalahohle; motsebatsohle, ho tseba
lintho tsohle, ho Mo etsa motlalahohle. E sa le Eena maobane,
kajeno, le kamehla.
25 Ka baka leo, ha ho le joalo, A ka bolela pheletso esale qalong,
’me mongoaheng o mong le o mong O abile Lentsoe la Hae le le
kana, mongoaheng o mong le o mong.
26 ’Me hape, ka tloaelo, motho o Le tšophahanya hakaale, ’me
lefatše le kena maemong a tjena, hofihlela A tlameha ho roma
monna ea itseng, a tlotsitsoe. Esale mengoaha eohle e tšoana.
O Itsebisa holim’a lefatše, ka ho motho. Molimo ha o etse letho
motho a le sieo. Bibele e itsalo, ua tseba. Ua bona? Kamehla O
nka motho, hoba e ne e le motho eo A lokelang ho mo sebelisa,
le ho lumella monna…Ho ’mea holima motheo oa boikhethelo,
ka ho tseba hobane o tla tlola, ho pepesa litholoana tsa Oona
joaloka Mopholosi, hoba ho ne ho se letho le lahlehileng. ’Me, ka

baka leo, O khethile motho. A ka be a khethile linaleli, A ka be
a khethile lifate, empa O khethile motho.
27 Khetlo le leng, ho ema, ho shebiloe kotulo; Jesu, A re, “Kotulo
e butsoitse. Basebetsi ha ba bakae. Rapelang Morena oa kotulo
ho romela basebetsi kotulong ea Hae.” ’Me athe E ne e le Morena
oa kotulo. Ua bona? “Ha le na letho hobane ha le kōpe. Ha le
kōpe hobane le sa lumele. Kopang haholo, thabo tsa lona li tle
li tlale.” Le a bona? O itšetlehile ho uena ho kopa, le ho lumela
hore u fumana seo u se kopang.
28 Joale, ka hona, tšimolohong, re fumana hore O abile Lentsoe
la Hae. Rea fumana, matsatsing aMoshe le hohle ho theoha, hore
O—O Itsebisa nako le nako ka baporofeta baHae. Bibele e re, “Ha
A etse letho pele A le senolela baporofeta baHae.” ’Me, le hopole,
Molimo keMolimo o sa fetoheng. HaO fetohe le kamohla. O lutse
a tšoana, maobane, kajeno, le kamehla.
29 Joale rea fumana, mongoaheng o mong le o mong, motho
o kena lenaneong la Molimo. Ba rala kelello ea bona, ’me e
shebahala e le ntle. E shebahala e le ntle, e le khabane haholo.
’Me ka linako tse ling e atametse hoo ho ka fapanang lentsoe le
le leng, empa lentsoe le le leng leo le bolela phapang lipakeng tsa
lefu le Bophelo.
30 E ne e le lentsoe le le leng le qalileng ho theta polokoe,
mohla Eva a sitiloeng ho lumela lekhathe le le leng la Lentsoe
la Molimo. Hopola, ha a…Satane ha a lahla ntho eo kaofela. A
re, “Oh, ruri Sena se tla ba tjena, ’me Sena se ka tsela eane, le
Molimo tjena-le-tjena, empa ruri A ke ke a etsa sena.”
31 Empa O itse O tla e etsa, ’me, mohla A itseng O tla e etsa, hoo
ho e etsahatsa joalo. Ua bona? Feela, u tšoanela ho lumela khato
eaEona ka ’ngoe. Ho sa tsotelehe seo E se buang, E lumele leha ho
le joalo. Ha u sa khone ho Le hlalosa, Le lumele leha ho le joalo.
U ke ke ua hlalosa Molimo; ha ho motho ea ka khonang. Molimo
o tsejoa ka tumelo, e seng ka saense. U lumelaMolimo ka tumelo,
hobane O itsalo, ’me ke phetho. Ha feela A itse E joalo, hoo ho
phekola bothata. O itsalo; ha ho etse phapang hore mahlale a
bolela ha E se eona.
32 Nohe, Nohe o sitiloe ho hlalosa kamoo metsi a hlahileng
holimo sebakeng, hobane mahlale a boletse ho se letho mono.
Empa haMolimo o itsalo, O khona ho hlahisametsi holimomono,
eaba—eaba ke phetho. Ua bona, o mpa a lumetse Molimo.
33 Kamehla, monna ea tlotsitsoeng ka Lentsoe, o lumela seo
Molimo a se buileng. Ho sa tsotelehe haeba a ka e paka, kapa
che, o a E lumela leha ho le joalo. Molimo ke ’ona o pakang.
34 Mamelang, kajeno kamehla re tšoana…Motho kamehla o
rorisa Molimo ka seo A se entseng, kamehla o lebeletse seo A
tla se etsa, ’me o hlokomoloha seo A se etsang. Esale ho le joalo.
’Me motho e mong le e mong o tšoere boitlhalosetso ba hae.

35 Molimo ke toloko ea Oona ka Sebele. Molimo ha o hloke
motho ho toloka. Bibele e itse ha E hloke tlhaloso. Ha E hloke
motho. Molimo o toloka Bibele, ka Sebele. Molimo o itse, “Leseli
le be teng,” ’me leseli la eba teng. Ke phetho. Molimo o itse,
“Moroetsana o tla emola,” ’me o e entse. Eaba ke phetho. Molimo
ha o bolela taba, le ho e netefatsa, ke tlhaloso ea Hae eo. O itse O
tla “tšela Moea oa Hae” matsatsing ana a qetelo, ’me O e entse.
Ha ho tlhaloso ho eona; e se e tolokiloe. Ba sa lumeleng ba ka
tsoha, le babelaeli ba ka tsoha, le eng kapa eng eo ba ka e etsang;
empa Molimo o e entse, leha ho le joalo, hoba O boletse A tla e
etsa. Ha A hloke motho ho Mo toloka. O Itolokela ka Sebele. O
entse tšepiso, batho ba e lumela, ’me O ba hlalosetsa eona.
36 Ke Morena ea folisang maloetse a rona kaofela. Nke ke ka u
bolella kamoo A e sebetsang kateng, empa O a e etsa. O itse O
tla e etsa, hore O tla e etsa, ho fihlela tumelong ea rona. A ke ke
a e etsa mono tumelo e le sieo, hape A ke ke a e etsa mona, kapa
nako efe, tumelo e le sieo.

Joale, Ke Lentsoe. Ke Lentsoe le bonahalitsoeng la
mongoaha oo.
37 Joale, bothata ba batho, kajeno, re ba fumana ba phela
liphalaneng tsa mongoaha o mong. Joaloka ha Jesu a fihletse
mohla A tlileng, O ba fumane ba phela lehlaseling la molao, ’me
ba sa natse se neng se tla etsahala mongoaheng oa Hae. Na le
tseba bothata kajeno? Molato ke’ng ka…
38 Molato e ne e le ofe ka Lutherane? Be, hobane ba ne ba
phela lehlaseling la mongoaha oa Luthere, mohla John Wesley
a fumanang sephiri sa khalaletso, ha ba khona ho tsamaea, hoba
ba ne ba phela liphalaneng tsa mongoaha oa Luthere.

Ho etsahetseng ka Mapentekosta?
39 Khele, Wesley o ne a itlhlophisitse hona, ho fihlela a phela
liphalaneng tsa mongoaha o mong, ba ne ba le mongoaheng oa
Wesley, mohla kolobetso ea Moea o Halalelang e ne e tšolohela
holima Mapentekosta. Le a bona, ba ne ba phela ho seo Wesley
a se buileng, khalaletso. Ho ne ho le boima ho bona ho lumela
kolobetso ea Moea o Halalelang, khutlisetso ea lineo. Ba ne ba
phela liphalaneng tsa mongoaha o mong.
40 ’Me ke seo ba neng ba se etsa ha Jesu a fihla. Ho re, “Re na
le Moshe. Rona, re na le Moshe.”
41 O itse, “Holane le tsebile Moshe, le ka be le ntsebile le ’Na.
Moshe o ngotse ka ’Na. Batlisisang Mangolo, hoba ho Oona
le nahana le na le Bophelo Bosafeleng, athe ke Oona Ao a
Mpakang.” E ne e le Lengolo le neng le tlamehile ho etsahala.
42 Molimo o a tsebahatsa, o toloka Lengolo la Oona la
mongoaha oo, ’me kamehla ke Kreste. Ke Kreste mongoaheng
o mong le o mong. Esale ena maobane, kajeno, le kamehla. Esale
e le Kreste.

43 Joale rea fumana, hore joale re fumana baena ba rōna ba
Pentekosta ba phela liphalaneng tsa mongoaha oa Pentekosta,
’me ba sa ntse ba E fosa. Ba ntse ba leka ho toloka mongoaha oa
Pentekosta, mohla re seng re tlotse ntho eo hole. Re phela holimo
koana ho fihla nakong ea tlhoibilo, bakeng sa ho fihla ha—nako
ea bofelo. Empa motho o etsa joalo, ho joalo feela.
44 Re fumana tse ngata tse baletsoeng mongoaheng o mong le o
mong. Bibele e baliloe joalo, ’me re tlameha ho e fumana joalo.
E tlamehile joalo.
45 Molimo o sa fetoheng, ka semelo se sa fetoheng, ’me likhatiso
tsa Hae li a tšoana. A ke ke a fetola khatiso ea Hae. A ke ke a e
etsa. Ntho efe e tsebjoa ka khatiso ea eona.
46 Hake tsebe haeba bohle le fumana yellowhammer tlasemona
kapa che, jay…re li bitsa “flicker,” le e—e nonyana jay. Ka
bobeli li lekana ka boholo. U shebe nonyana jay ha e fofa, haeba
e le hōle ’me u e shebile, e tla etsa B-line ha e fofa. Empa,
yellowhammer, e tla nyolosa-e-theosa ha e fofa. Le a bona, eo
ke khatiso ea yellowhammer. U ka e bolela ka boitšoaro ba eona.

Shebang monna ea sebelisang letsoho la hae le letona kapa
le letšehali. O na le semel-…
47 Kajeno re fumana basali ba batlang ho ba banna. Ba apara
joaloka bona, empa ba sa ntse…Ba shebeng ha ba tsamaea le
seo ba se etsang, ba ntse ba…Semelo sa bona se bontša hore ke
basali, leha ho le joalo, ho tšoana feela, le a bona, hoba ho joalo
feela. Re tla fihla ho eona hamorao. Empa, leha ho le joalo, hona
joale re tabeng e ’ngoe.

Hopolang, u tsejoa ka sebopeho.
48 ’Me Molimo o bonahatsoa ka khatiso ea Oona e khōlō, ho re,
“A ke ke a fetoha.” O boletse, ho Malakia 3:6, “Ke Molimo, ’me
ha Ke fetohe.” Ua bona? Ruri ha A fetohe. Likhatiso tsa Hae li a
tšoana.
49 Nako le nako ha A ne a hlaha lefatšeng, pheletsong ea
mongoaha, kamehla O rometse motho le ho mo tlotsa ka Moea o
Halalelang, Kreste. Moea o Halalelang ke Kreste, “motlotsuoa,”
Logos, ’me Le tsoile, ’me Le tlela ho supa e—e Mantsoe a
mongoaha oo. “Lentsoe la Morena le tla ho baporofeta,” Bibele e
itsalo, le ho tsebahatsa joalo mongoaha oo. Le a bona, ha A etse
letho kantle ho motho. Joale A ke ke a e etsa sehlopheng. U ke
ke ua e etsa. Ha eso etsoe feela le ka mohla. Ha A eso sebelise
sehlopha; ha eso etsoe le ka mohla. O sebelisa motho a le mong.
Ha u…
50 Iseraele o bolokehile joaloka sechaba, empa lona le tla
bolokeha joaloka motho ka bomong.
51 ’Me O sebetsa le motho a le mong. O ne a e na le…Ane a bile
a se na le e—e—e Moshe le Elia, ka nako e le ’ngoe. A ke ke a ba
le Elia le Elisha, ka nako e tšoanang. A ke ke a ba lke Johanne le

Jesu, ka nako e le ’ngoe. Kamehla O na le e mong, hoba O kenya
motho a le mong eo thatong ea Hae e Khethehileng.
52 Ha re ka qala bosiung bona, ’me ka fumanamonna a le mong,
monna e mong mona eo nka mo thonyang, ’me re tla lumellana
ka thuto, ka ho phethahala feela, re ne re tla qala sehlotšoana.
Selemo ho tloha kajeno, re ka fumana bo-Ricky ba bangata
hakana ka mono, khele, e ka ba lihlong. Ke hantle, ba kena feela
joaloka linta. U ke ke ua ba koalla kantle. Ka hona, ha ho le joalo,
ha eso be tsamaiso ea Molimo.
53 Molimo a ke ke a fetoha. O sebetsa, ka ho tšoana, ka bomong!
O e phethisitse ho haola le mengoaha. Esale A e etsa.
54 ’Me khatiso ea Hae e tsebahatsoa mongoaheng oo. Joale, le
se lebale seo, khatiso ea Hae e pepesoa mongoaheng oo.
55 Shebang matsatsing a Josefa, moporofeta, kamoo Jesu a
tsebahalitsoeng ka phethahalo ka ho Josefa. A tsoaloa, a ratoa
ke ntatae, a hloiloe ke banababo, lebaka le le sieo. O ne a rata
banababo. Empa e le Mofarisi ea hoammeng, joalo, ’me ba sa
amane le eena ka letho, ’me ba mo hloile hobane a bone lipono
le—le lintho tse joalo. Empa eona khatiso e ka ho eèna e supile
hoba e ne e le Kreste.
56 Josefa e ne e le moporofeta. O boletse lintho esale pele. E
etsahetse hantle feela kamoo e etsahetseng. Kamoo a e buileng
kateng, ke kamoo e etsahetseng kateng. ’Me a hlalosa litoro, ’me
ha a ka hlahisa feela tlhaloso e hlaha ea eona. Nako le nako ha a
e bolela joalo, ho bile joalo. O tsoetsoe, e le moporofeta, bakeng
sa mongoaha oo. Hantle-ntle. Joale, re fumana hore Molimo o
bonahalitse semelo sa Hae ho Josefa.
57 E mong le e mong oa baporofeta o pepesitse khatiso ea
Molimo, hoba e thonakile Lentsoe la mongoaha oo ’me ea le
bonahatsa. Molimo o tolokile Lentsoe la Oona, la mongoaha oo,
ka monna. Joale, ha ho motho ea ka fumanang phoso mono. Leo
ke Lengolo.
58 Be, haeba esale ho le joalo, na ha e ea tlameha ho tšoana le
kajeno, haeba E le oa maobane, kajeno, le kamehla?
59 Molimo o tolokile Lentsoe la Oona ka Sebele! O itse, “Ntho
ena e tla hlahamongoaheng o itseng, ’me ntho ena e tla etsahala,”
’me O a theoha ’me o a e etsa. Joale, ha A hloke toloko ea letho ho
eona, hoba e a iketsahatsa. Ha A hloke motho ho Mo toloka. Ke
Elohim, Ea-leng teng-ka-boeena, Ea Bokhoni-bohle. Ha O hloke
thuso ea motho. Ua bona, Ke Molimo, ’me O sebetsa kamoo O
ratang.
60 ’Me re khotsoe hoba A ke ke a etsa ntho e le ’ngoe; A ke
ke a ema khahlano le Lentsoe la Hae, ’me a lule e le Molimo.
O tlameha ho boloka Lentsoe la Hae, hoba Lentsoe ke Molimo.
Ke…’Me Molimo o bonahatsoa ka Lentsoe la Oona la pallo
mongoaheng.

61 Ruri, matsatsing a…joale, ho ka thoeng matsatsing a
Moshe? O ile a bonahatsoa. O ile a bonahatsoa hoba A ile a
bonahatsoa ke Lentsoe la Hae. O boleletse Abrahama, “Peō ea
hau e tla jaka naheng esele ka lilemo tse makholo a mane. Ke tla
ba ntša ka letsoho le matla.”
62 Joale, mohla pontšohali ena e ne e hlaha, e le khanarehali ea
Mollo sehlahleng se tukang, Moshe e ne e le rachemisi, a rutiloe
bohlale bohle ba Baegepeta, hola Moshe a feta ka—ka kemo ea
hae ea thuto, le ho re, “Shebang sefate se hlollang seo! Se a
tuka. Se a tuka. Mahlaku a ntse a qhomaka, ’me ha ho letho le
timelang, ho timeletsoa. Joale, hoba hoo ho qete ho chesoa, ke tla
kha mahlaku ’me ke theohele laboratoring le ho fumana mofuta
oa k’hemikale e a nyanyalitseng”? E ka be e sa bua le eèna! Empa
eitse ha a rola lieta tsa hae, a nyoloha ka boikokobetso!
63 Ke kamoo re fumanangMolimo, ha re hlobola boikhohomoso
ba rona re bo beha fatše, le ho kena ka pel’a Sefahleho.
64 Mamelang lentsoe leo ha le tsebisa. “KE NNA EA LENG
TENG. Ke ’na Molimo oa Abrahama, Isaaka, le oa Jakobo. Ke
hopola tšepiso ea Ka, ’me Kea bona maemo a lokile. Ke theohile,
’me Ke tla bua. ’Me Ke roma uena, ’me u tla ba lentsoe la Ka.”
Oh, khili!
65 O e etsa joalo. O e entse’ng? Ka ho Itsebahatsa ka semelo
sa Hae, ka mohlolo. Mohlolo ka nako e ’ngoe ke limakatso, O
suthela hole le batho. Batho ba fetoha batho ba lokileng, batho
ba mosa, empa ka nako tse ling ha ba utloisise.
66 Ke eona taba, ho etsahetse joalo le ka Josefa. O ne a sa
utloisise. Ke mora oa Davida, empa a sa utloisise kamoo Maria a
neng a ka emola. Joale, ntle le pelaelo, ka mahlohali ao, a matle a
masothoana, a mo shalima sefahlehong, le ho re, “Moratuoa, ke
a tseba re lebeletsane ho nyalana. Ke batla ho u bolella taba. Ke
fumane ketelo, ka Gabariele, ’me ke a…Ke emotse, ‘ka Moea o
Halalelang,’ O mpoleletse. ‘’Me ntho ena e tlang ho tsoaloa e ke
ke ea eba mora oa hau; e tla ba Mora oa Molimo.’” ’Me, joale,
Josefa o ne a batlile ho e lumela. Empa a—a batla a sa e lumele,
ho hang. Ho le boima haholo ho eena ho lumela. Empa, le a tseba,
e ne e sa tloaeleha. Basali ba ne ba sa emole, ka boroetsana, ka
hona e ne e le ntho e sa tloaelehang.
67 ’Me Molimo o etsa lintho tse sa tloaeloang. E khopa batho. E
a phatsima, e tutubolla mahlo a ba bang, ’me e foufatsa ba bang,
ka nako e le ’ngoe. Esale e etsa hoo, Eèna—Eèna, lintho tse sa
tloaelehang le ka tsela e sa tloaelehang.
68 Hola Josefa a sheba Lengolong, ho fumana se neng se
tla hlaha letsatsing leo. Joale, baporofeta ba ne ba le sieo
mohlang oo. Ba ne ba hlokile moporofeta lilemo tse makholo
a mane. Malakia e ne e le moporofeta oa bona oa ho qetela.
’Me baporofeta keha ba hlile ba sa tloaeleha. Ba ne ba se na
baporofeta matsatsing ao, eaba Molimo o nka ntho ea bobeli, oa

mo hlahisetsa toro, oa ’molella. “Josefa, mora Davida, u se ke ua
tšaba ho inkela Maria mosali oa hau, hoba se emotsoeng ke eena,
ka ho eena, ke sa Moea o Halalelang.”
69 Le a bona, Molimo o a Itsebahatsa, kamehla O e sebetsa joalo
ka mokhoa oa mohlolo.
70 Joale, bana, Josefa leMoshe, ’me hola re ka ba le nako e ngata
re ka tsoelapele feela. Empa le utloisisa seo ke se bolelang, hore,
Molimo,mongoaheng omong le omong, kamehla o romelamotho
ka bomong, motho a le mong.
71 Joale ke hobane’ng ha u itšoarella sehlopheng se itseng,
athe ba fositse ka ho felletseng? Bibele e itsalo, Tšenolo 17,
ntho eohle e tla bokelloa sehlopheng se le seng se seholo. Empa
ho tsoa mono ho tla tsoa batho ba lokileng ho Molimo, e
seng sehlopha se lokileng; motho ka bomong hantle, motho ka
bomong sehlopheng. Joale rea fumana, ke hona, re pheha khang
re tsoela pele, mabapi, “Re litho tsa sena, ’me re litho tsa sane.”
Hoo ha ho bolele letho ho Molimo.
72 Ke uena joaloka motho ka bomong, pel’a Molimo. Haeba…
U tlameha ho ema ka maoto a hau. Ke uena ea tlamehang ho
paka. E mong le e mong oa lōna u tlameha ho etsa hoo, ho
ikarabela ho Molimo ka Tšenolo.
73 Joale ho ka thoeng haeba ke bua mona le motho ea sa E
amoheleng, ha ho letho ka ho eena le ka amohelang ho ho tsoa
teng? Bibele e boletse, “Ea phelang menyakeng o shoele leha a
phela.” Hobaneng Bafarisi bao ba ne ba se joalo?
74 Shebang Jesu, sohle seo re se tsebileng, E ne e le Lentsoe la
Molimo le bonahalitsoeng. Re lumela seo. Bibele e boletse joalo.
Be, shebang mohla A ne a etsa pontšo ea Hae ea bo-Messia.
75 Bafarisi, ba ne ba bone leseli le seng le kae. E ne e le batho ba
lokileng, ba phela bophelo bo lokileng baBokreste, kapa bophelo
bo lokileng ba borapeli, ba ena le leselinyana ho bona. Ba ne
ba na le organ-…o hlophisitsoeng, le boprista. Ba ne ba ena le
leselinyana. Empa tlase botebong ba pelo tsa bona, ba ne ba se na
moemeli oa Bosafeleng Khanyeng. Ka baka leo eitse ha ba bona
mohlolo o etsoa, ba re, “Monna enoa ke Belsebule, liabolosi.” ’Me
ha etsahala’ng? Hoo ha tima leseli la bona.
76 Empa mosali e monyenyane, ea mekhoa e mebe ke enoa,
seotsoa. Tlase pelong ea hae, be, o ne a tšoere kemelo eamehopolo
e meng ea Molimo. E ne e le eo, a imetsoe sebeng. Empa eitse
ha a bona ntho eo e etsahala, a re, “Monghali, ke a lumela U
moporofeta. Kea tseba Messia mohla a tlileng O tla re bolella
lintho tsena.” E ile ea etsa’ng? Ea hloekisa bophelo ba hae. E ne
e le Molopolli, ho eèna, hoba o ne A ka mo phahamisetsa moo a
tsoang teng.
77 Empa Mofarisi enoa, e nahaneng, a tletse borapeli kamoo a
ka khonang, ’me Jesu o itse, “Le bana ba ntata lona liabolosi, ’me

le tla etsa mesebetsi ea hae.” Monna oa morapeli, e ne e le setho
sa litaelo tse khabane, tse phahameng. ’Me Jesu o ba bitsitse,
“Linoha tsa joang, le batemona.” Ba hanne Leseli la hora. E ne
e le eona hantle.
78 Jesu mongoaheng oa Hae, E ne e le eng? Joaloka baporofeta
bamongoaha oa bona, e mong le e mong oa bona e ne e le Lentsoe
la Molimo le tolokoang mongoaheng oo.
79 Moshe e ne e le Lentsoe la Molimo, le tolokiloeng. Molimo o
itse, “Ke tla romela tlase mane, ’me Ke tla ba lokolla. Ke u roma
tlase ka Lentsoe la Ka. Ke tla etsa mehlolo e meholo le meeka.”
O e entse.
80 Maria, e ne e le Lentsoe la Molimo, le tolokiloeng.
“Moroetsana o tla emola.” E ne e le Lentsoe la Molimo, le
tolokiloeng.
81 Joale Jesu ke enoa a fihla temeng, Molimo oa baporofeta. ’Me
e ne e le bana, ba hlophisitsoe hakana ’me ba nyatsuoa, ’me,
oh, ba le maemong a tjena ba bile ba khone, ba sa Mo elelloe.
Ha A tla kamoo ba neng ba hopotse A loketse ho tla. Ba ne ba
nahana horeMolimo o tla hulamoqala omonyenyanemona, le ho
theola liphaseje tsa Leholimo, ’me O tla tsoa a hata a re, “Kaiafa,
moprista e moholo oa Molimo, Ke se ke fihlile.”
82 Empa A fumana Lesea le tsoaletsoeng sejelong, tlase e—e
lehaheng le lenyenyane, setaleng Bethlehema. Tlase-tlase mono,
ka joang le moiteli oa moliko, lesea le phuthetsoe ka masela, le
ho Le robatsa sejelong. A sa kena sekolo. Shebang kamoo ba
lokisitseng Lentsoe? Hoba, E ne e le Lentsoe. Ke Lentsoe. Esale
Eèna, maobane, kajeno, le kamehla. Hantle.
83 Joale, ha ke etse letho, ho tjeba ntho efe, ho motho ofe kapa
eng. Ha se morero oa ka ho etsa hoo. Hola e le ka pelong ea ka,
ke ne ke tla potela ka pela aletare ena, ’me ke loke, pele.
84 Empa, shebang, ho lona batho ba rapelang Maria, e le
’muelli; shebangMaria. Ke lumela e ne e lemosali oamoroetsana,
ruri, empa e ne e le seqhotsisi feela seo Molimo o se sebelisitseng
ho tlisa Kreste lefatšeng. Ntlu eo…
85 Molimo oa sarolla tente ea Oona, ho tloha ho ho ba Jehova,
ho fetoha motho. E ne e le Emmanuele, “Molimo o ahileng har’a
rōna,” ho thakhisa tente le rōna; Molimo, oa angoa nameng;
Molimo, oa haeletsoa ka hara tente e bitsoang monna, eo e ne
e le Mora Molimo.
86 Shebang Maria. Moshanyana ke enoa, oa lilemo tse leshome
le metso e ’meli, ha a eso kene sekolo letsatsi, kamoo re tsebang;
ke Enoa, o eme ka tempeleng, a tsekisana le baprista. ’Me le
shebe, ntate enoa le ’mè ke bana ba etla, matsatsi a mararo le
masiu, ba ne ba Mo fositse, ’me ba Mo fumane ka tempeleng.
Ba itse, “Mora, esale re batlile…” Maria, mamelang Maria, o
itse, “Rona, ’na le ntatao esale re U batla, motšeare le bosiu, ka

likeleli.” Shebang mono, a ntse a latola bopaki ba hae. Athe o
boleletse Josefa hore Moea o Halalelang o mo khurumelitse; a
bolella baprista bao hore Lena e ne e le lesea le tsoetsoeng ke
moroetsana; ’me ke enoa o eme, ’me o re, “Ntatao, Josefa, le ’na.”
Le bona kamoo e sa lokang?
87 Empa le shebe Lentsoe la Molimo, ho itsoe, “Ana ha le tsebe
Ke tšoanetse ho ba mosebetsing oa Ntate oa Ka?” Kamehla
Lentsoe le lokisa phoso ka ho tsebisaMolimo har’a bona. Ngoana
oa lilemo tse leshome lemetso e ’meli, holane e ne e le eena, Josefa
e ne e le ntate oa Hae, A ka be a haha matlo le likhabote. Empa
O ne a le kantle mono a heletsa liphutheho tseo tsa letsatsi leo.
O ne a le mosebetsing oa Ntate oa Hae. Na le bona seo A neng
a se etsa? “’Me na ha le tsebe Ke tšoanetse ho ba mosebetsing
oa Ntate oa Ka?” Le a bona, ho bolella ’mè oa Hae, na le bona
kamoo…? Be, E ne e le Lentsoe.
88 Eena ke Lentsoe, ’me Lentsoe le lokisa phoso ka ponahatso
ea khatiso ea Molimo. Amen. Shebang, mohla lefatše…
89 Kea kholoa Simone Petrose. Ke balile pale hang, ea hae le—
le moena oa hae, Andrease. ’Me mohlang oo lebitso la hae e le
Simone, u a tseba, ’me le joale a eso bitsoe Petrose. Ka hona
eèna le moena oa hae e ne e le batšoasi, le ntata bona, ’me ba
le kantle leoatleng. ’Me monnamoholo a tsofala, ’me a ba biletsa
mokoroaneng, bosiu bo bong, ’me a re, “Bashanyana, le a tseba
re ile ra tšepa Molimo. Hangata re sa je letho, re tlameha ho lefa
melato. ’Me—’me re ne re tsoa, re sa tšoase, matsatsi a mabeli
kapa a mararo. ’Me ’na le ’mè oa hau, pele le…a tloha, khele,
re ne re phutheha bohle re rapela, ’me Molimo o ne o re tšoasisa
haholo. Bashanyana, ke ile ka tšepa Molimo, bophelo bohle ba
ka. ’Me esale ke phela joaloka Moheberu ofe oa ’nete, ho bona
Messia a etla. Joale, bashanyana, ke—ke tsofala haholo joale.
Mohlomong nke ke ka ’Mona, empa ke batla lona bashanyana
le rupeletsoe hantle.”
90 Ke ’mona a haka Simone liphakeng tsa hae, ’me se seng se
hakile Andrease, le ho re, “Bashemane, pejana feela ho ho tla ha
Hae, le tla bona lelakabe. Ho tla hlaha mefuta eohle ea lintho
tsa bohata, ka hona e tla foufatsa mahlo a batho.” Kamehla etsa
seo; ’me e ile ea etsa joalo feela. “Ho tla ba le mefuta eohle ea…
Empa, hopolang, le se ke la thetsoa. Messia e tla ba moporofeta.
Hobane, Moshe o boletse, ho Deutronoma khaolo ea 18, temana
ea 15, ‘Morena Molimo oa lona o tla le hlahisetsa Moporofeta ea
joaloka ’na.’ Joale, re hlokile baporofeta ho bonahatsa Lentsoe
la Molimo. Ho se le a mong oa bona mona eo Lentsoe le tlang ho
eèna, kahoo ra fumana taba ea bolumeli ka makholo le makholo
a lilemo. Empa mohla Eo a fihlang temeng, le se ke la thetsoa, E
tla be e le moporofeta. Morena o tla Itsebisa. E tla bamoporofeta.
’Me, mohla A tlang, O tla Itsebahatsa e le moporofeta.”
91 Ekare kena bona tsatsi le leng ha Simone a theoha ho bona

Jesu mono lebopong. ’Me eitseha a kena ka pel’a Sefahleho sa
Jesu, Jesu a mo sheba ’me a re…
92 Ke sa tsoa qala tšebetso ea Hae, joale, Santa Johanne khaolo
ea 1, ’meho latela “Lentsoe le ne le etsoe nama le ho aha hara
rona,” ke Enoa moo a leng teng. Joale, re bolelloa Andrease a
’Mone pele, a utloile Johanne a rera, a leka ho ea lata Simone ho
ea. ’Me o mpa feela, “Oh, be, ke moreri e mong feela. E tlohele.
’Me ho bile le sena, sane, kapa se seng.” Empa, ntho ea pele le a
tseba, ba ne ba nahanne hore ba tla tla ho bona.
93 A re, “Joale Messia o fihlile!” Oh, Andrease…Simone a ke
ke a e lumela.
94 Ka hona, ka tsatsi le leng o ile a nyolohela moo Jesu a neng
a eme teng. Jesu o ne a eme tlase letšeng hoseng hoo, ’me batho
bohle ba phuthehile. ’Me basali ba hlatsoitse lijana ka potlako,
ba hlobola liaparo tsa bona, le sohle seo ba sa se hlatsoang
tsatsing leo, ho theoha hoMo utloa a bua. Simone o ne a tšoasitse
bosiu bohle mono, ’me mohlomong a sa tšoasa hlapi kapa letho.
A tsoa, a nahana, “Kea kholoa nka utloa seo A se buang.” A Mo
atamela.
95 E le Mothaka ea mokhelo. Bibele e itse, “Ha ho botle boo re
ka khahlisoang ke bona ho Eena.” A sa tšoane le morena.
96 Botle ke ba liabolosi, kamehla. Ke hantle haholo. ’Me re ka
fihla ho eona, hamorao, ra fumana ke hona. Re bona seo Kaine
a se hlahisitseng, le ho bona seo e neng e le sona Leholimōng,
le ho fumana seo lefatše lena, botle ba lefeela bo leng sona, le
eng. Hollywood e hapile, kajeno, esita le kereke. E, monghali. Ke
mohopolo oa bohata, oa liabolosi.
97 Botle baMorena, ka khalalelo le kaMatla; e seng ka ferefe, le
ka phofshoana, le lishoto, le ntho e ’ngoe le e ’ngoe eo ba lekang
ho e apara le ho e etsa. Ke ka botle ba khalalelo le ho loka. Ha
re ba lefatše lena. Re tsoa ’musong o Holimo, moo ho loka ho
ahileng kahare. E.
98 Ba ke ke ba ikhabisa ka Seo. Thelebishene e ngata haholo, le
joalo-joalo.
99 Ka hona re fumana Simone a kena ka pela Sefahleho sa Hae,
’me keha ho eme Eo Andrease a mo lumetseng e le Messia. ’Me
eareha Jesu, hang hoba A shebe e—e Simone, A re, “Lebitso la
hau u Simone, ’me u mora oa Jonase.” A tseba ke hona hoba
eo e ne e le Mang. Ho se motlae hore Molimo o ne o boetse o
tsebahalitsoe hantle mona Lengolong, khatiso eona ea Hae.

Hola Josefa a sheba morao mono ’me a bona hoo!
100 Jesu, mohla A neng a rera mona lefatšeng, O itse…O itse,
“Batlisisang Mangolo, ho Oona le nahana hore le na le Bophelo
Bosafeleng; athe ke Oona Ao a Mpakang.” Hola feela ba ne ba
ka furalla molao. Molao o ne o qalae letsatsing leo, ’me ba ne
ba phela nthong e kang ngoeli ea letsatsi. Empa ke bana kajeno,



KRESTE EA TSEBAHALITSOENG OA MENGOAHA EOHLE 23

ba sitiloe ho bona Lengolo le tsebahatsoa hantle mono. ’Me ba
sitiloe ho E bona.
101 ’Me ba e entse mongoaheng o mong le o mong, ’me ba tla e
etsa ho ona, hape. Ha ho letho leo ba ka le etsang. Ba lepiloe pele
hoba ba tla khona, ka hona ba—ba tla e etsa. Ha ho mokhoa oa
ho e koekoetla. Mongoaha oa Laodisea o tla etsa hona hoo.
102 Joale mo shebeng. Keha a eme mono, ’me a re, “Joale, re
hlokile moporofeta lilemo tse makholo a mane, ’me Monna ke
enoa Ea mpolellang na ke mang, le hoba ntate oa ka oa morapeli
e ne e le mang. Eo ke Messia.” Joale, re bolelloa hoba Simone e
ne e le monna ea sa balang a sa ruteha, empa o ne a etsoe hlooho
ea Kereke.
103 Rea fumana, e mong o ne a eme mono, ea bitsoang e—e
Filipi, ’me o e bone. ’Me o ne a kile a ithuta Bibele le monna
ea bitsoang—ea bitsoang Nathanaele. Ha u ka tšoaea moo Jesu a
neng a le teng, moo a fihletseng Nathanaele, e ne e le limaele
tse leshome-hlano. Ke leeto le letle la letsatsi. Ka baka leo
mohlomong a matha a potela mono, ho potoloha leralla, ka
mokhoa oo. Joale re tla bona. A re, “Nathanaele!” Mohla a
kopanang le eèna, a re, “U a tseba, esale re bala Bibele.”

“E.”
104 “Be, joale, esale re lumela hore ho fihlile nako ea ntho ho
etsahala. Makhathe a fetoha, ’me re nakong ea hore Messia a
fihle, hoba re hlokile moporofeta joale ka lilemo tse makholo
a mane. ’Me Malakia o re boleletse A tla romela pulamaliboho
pel’a rōna, ’me ke lumela eo e le Johanne.”
105 Joale rea tseba, ha u bona pontšo, pontšo ea ’nete ea Bibele,
puo ea ’nete ea Bibele e teng ho le sala morao. Haeba ho se puo
le latelang pontšo, e le feela puo eo ea mehleng ea thutamolimo,
e lebale; ha e a tsoa ho Molimo le ka mohla. E teng, kamehla.
Ho bolella Moshe, “Ekare ha ba sa lumele pontšo ea pele, ba
tla lumela puo ea pontšo ea bobeli.” Puo e tlameha ho hlaha
e khema le pontšo. Ruri! ’Me haeba e le eona puo ea khaleng
ea thutamolimo, e lebale. U se u fumane seo. Ke ntho e ’ngoe;
Molimo o leka ho hula maikutlo a batho, ka pontšo, ’me a ntano
ba fa puo, e latelang pontšo. E tšoanetse e be e le puo eaMangolo;
Moshe a ka be a sa e lumela, le Pauluse o ne a tla sitoa.
106 Tseleng ea hae e theohelang Damaseka, mohla a bonang
pontšo eo, ea Topallo eo eaMollo, a hooeletsa, “Morena!”Mojuda
eo a ka be a sa bitsa letho le sele “Morena,” empa Morena, haese
Morena ka Sebele. O itse, “U Mang?”
107 A re, “Ke ’na Jesu, ’me ho thata ho uena ho raha litsenene.”
Le a bona? Pontšo e ne e le eo, ’me puo ea pontšo e ne e le eo.
108 Le ntano sheba seo a se buileng. Shebang, hlokomelang
tšebeletso ea hae ho tloha moo ho ea pele, seo a se entseng, ’me
le tla bona mokhoa oa ho tsamaisa kereke.

Joale rea fumana, hore, mono O tsebisitsoe Simone.
109 Ebe re bona, Nathanaele, re tla mo tlisa koano. ’Me
Nathanaele a re, “Joale, bea butle motsotso. Joale, u tšoanetse
u be u fositse.”
110 “Che, ha ke phoso. U tseba ralihlapi eo oa khale eo re neng
re tloaetse ho tšoasa lihlapi le eena tlase mono?”

“E.”
“U a tseba o ne a sa khone le ho tekena lebitso la hae.”
“Ke hantle, rasiting eo, ea hlapi mohlang oo.”

111 “Eitseha a kena ka pel’a Sefahleho sa Sena seo ke se tsebang
e le Messia…Joale, ke batla ho u botsa, Nathanaele. U moithuti
ea khabane, Moheberu ea lokileng, le ’mali ea khabane oa Bibele.
Messia e tla ba eng mohla A tlang?”

“Be, E tla ba moporofeta, hoba Bibele e boletse A…”
112 “Be, u ka reng ha nka u bolella hore O boleletse monna eo,
Simone, hore e ne e le mang, le ntate oa hae, hore e ne e le mang?”

“Oh, nke ke ka e lumela.”
“Be, ha re ee re fumane. Tloo re ee. Tloo bone.” Ua bona?
“Na ntho e molemo e ka tsoa Nazaretha?” a rialo.

113 A re, “Tloo u bone.” Ke potso e ntle eo. U se ke ua lula hae
ua E nyatsa. Tloo u bone, ka bouena. A re, “Tloo, u nkile Bibele
ea hau ’me u e batlisise.” Ke enoa a etla.

“Na ntho e molemo e ka tsoa Nazaretha?”
A re, “Tloo, u bone.”

114 ’Me eitseha a kena ka pel’a Sefahleho sa Jesu, Jesu a mo
sheba. Joale O itse, “Bonang Moiseraele eo ho seng mano ho
eèna.”

A re, “Rabbi, U ntsebella kae?”
115 A re, “Pele Filipi a u bitsa, u sa le tlasa sefate, Ke u bone.”
116 A re, “Rabbi, U Mora Molimo. U Morena oa Iseraele.”
117 Hobaneng? Khatiso ea Hae e Mo tsebahalitse. Hobaneng?
Baheberu khaolo ea 4, temana ea 12, e rialo, “Lentsoe la Molimo
le matla ho feta, le bohale ho feta sabole e leolitsoeng ka nqa tse
peli, ’me le senola mehopolo le merero ea pelo.”
118 Ke seo baporofeta ba se entseng, ’me bao e ne e le Lentsoe.
E ne e le Lentsoe mongoaheng oa bona, empa botlalo ba Lentsoe
e ne e le bona. Ua bona? Ke bona ba khonneng ho ba bolella se
hlahileng, ho lemoha mehopolo; le se neng se le teng, le se leng
teng, le se tlang ho tla.
119 Ka hona ke eo O ne a eme mono. Oh, mono keha ho eme ba
bang, ba re…Ba ne ba tlameha ho araba phutheho ea bona. Ba
ne ba loketse ho e etsa, hoba mono e—e mesebetsi e meholo e ne
e etsoa ’me ba ne ba ke ke ba e latola.

120 Le a bona, ba se ba fumane pholiso, ho latela kamoo pholiso
e leng kateng. Ba ne ba tšoere letša la Bethesda, holimo mono,
le a tseba. Bao, Bethsaida, ba kene letšeng leo ’me ba fola. Ba ne
ba tšoere pholiso ea Khalalelo mongoaheng o mong le o mong,
empa mona e le moporofeta.
121 Ba—ba ile ba tlameha ho e etsa. Le tseba seo ba se buileng?
“Monna enoa ke Belsebule, senohe. O etsa e…”
122 Jesu o itse, “Ke tla le tšoarela hoo. Empa mohla Moea o
Halalelang o fihlang mongoaheng o mong, ho etsa Lentsoe le
tšoanang, e mong o a sebetsa…lentsoe le le leng khahlano le
Oona, le ke ke la tšoareloa, leha e le lefatšeng lena kapa lefatšeng
le tlang ho tla.” Ke nyefolo eo, e bitsang Moea oa Molimo moea
o sa hloekang, o etsang mosebetsi oa Molimo. Nahanang taba eo
ka thata joale. Hopolang, e hopoleng kelellong ea lona.
123 E, ke kamoo A tsebahalitsoeng maobane. E ne e le Jesu,
maobane. ’Me haeba E sa le eèna kajeno, O tla etsa ho tšoanang.
Ke kamoo A Itsebahalitseng e le Messia. Ba Mo tsebile joalo, ka
mosebetsi oo. Shebang, seo…
124 Ho na le mefuta e meraro feela ea batho, merabe e meraro,
eona, ke Mojuda, Molichaba, le Mosamaria. ’Me eo ke—ke Kama,
Sema, le batho ba Jafeta. Joale, haeba re lumela Bibele, bohle
ba tsoa ho bara ba Nohe, ’me eena ke Mojuda, Molichaba, le
Mosamaria.
125 Joale, Molichaba o ne a sa lebella Sama-…Messia oa letho.
Re ne re jere molamumokokotlong oa rona, ’me re rapela molimo
oa bohetene. Rona Anglo-Saxon, le ba joalo, mehleng eo, re ne re
le bahetene, Baroma le Bagerike, le ba joalo. Re ne re sa lebella
Messia oa letho. Empa Baheberu ba ne ba e lebeletse, ’me O…
126 Hopolang, atamelang taba ena joale. O hlahela ba Mo
lebeletseng. Ho hlahela feela ho bao ba Mo shebeletseng. Ho
Itsebisa ba Mo lebeletseng.
127 ’Me O ile a Itsebisa Bajuda, hangata. Hamorao vekeng, re
fumana limelo tse ngata. Empa hona joale…
128 Joale Mosamaria ke eo, ba Mo shebeletse, le bona. Eaba O
theohela tseleng ea Hae e eang Jeriko, ka noma A tlameha ho
nyoloha ka tsela ea Samaria, ’me A fihla motseng oa Sikare. Ha
e batlile ho ba hora ea leshome le motso, kapa ea leshome-peli,
’me O rometse barutuoa motseng, ho fumana lijo.
129 Eare ba sa tlohile, mosali ea mekhoa e mebe motseng a tsoa,
mohlomong e le ngoanana e motle. Mohlomong, le a tseba, o ne
a lelekuoe ke batsoali ba hae le ntho e ’ngoe le e ’ngoe, ’me a sa
bona letho ka kerekeng, kahoo a iphelela bohlasoa feela, a inkela
banna ba bangata haholo. ’Me a tla selibeng, ’me keha Jesu a
lutse mono, Mojuda.
130 A batla a shebeha a holile ho feta chebeho ea Hae, hoba O ne
a le mashome a mararo feela, ’me re fumana ho Santa Johanne 6

ba Mo tlalehile e ne eka O mashome a mahlano. Ba re, “Ha u eso
tlole mashome a mahlano, ’me u re u bone Abrahama?”
131 A re, “Le pele ho Abrahama, Ke teng.” Le a bona? Empa
mohlomong, mosebetsi oa Hae, o bile oa Mo hatella.
132 E ne e le Eo, a lutse a itšetlehile ka lebota, eaba mosali
enoa o nyoloha a tšoara nthoana…Lona ba kileng, tlase mona
ka Boroa, toloki, le a tseba, le ho thatela. Ho sa na le lilibana
tsa khale hona moo, le ka mokhoa o tšoanang. ’Me ke tšenola e
nyenyane, joalo. ’Me—’me a lepeletsa nkho ena ea metsi.
133 Ekare le ka bona basali bao. Lona basali le bua ka ho
tsamaea le tsepame! Ke ba bone ba nka lipitsa tseo, tse tšoereng
ligalone tse ka bang hlano, ’me ba li roala hloohong tsa bona, e
’ngoe holimo mono. Ho beha e ’ngoe mong, le e ’ngoe holim’a e
’ngoe, le ho tsamaea hantle joalo, ho qoqa le e mong, ’me le ka
mohla ha ho tšolla lerotholi khaphatsehang. Ho itsaela a lokile
feela hamonate kamoo u kileng oa bona.
134 Joale Bochabela, le a bona, basali ba babe le basali ba
khabane ha ba kopane ’moho. E fapane mona, empa—empa ha
ba khone mono. O tšoailoe, o tšoailoe. Ke phetho. Haeba a kile a
fumana monna ea phoso, ha a sa amana le eèna. Empa mono…
E silafalitsoe ’moho mona joale, rea fumana, empa mono e ne e
se joalo.
135 Ka baka leo o ne a sa khone ho tla le baroetsana, hoseng. O
ne a tlameha ho nyoloha ha e batlile ho ba motšehare, ho kha
metsi a hae.
136 Kahoo a qala ho theola nkho ea metsi. Empa peo e reriloeng-
pele e le teng ka ho mosajana eo. A theola nkho eo ea metsi, ’me
a utloa Monna a re, “Mphe metsi. Mphe metsi.”
137 A retoloha a qamaka, a bonaMojuda enoa. ’MeMojuda enoa,
mohlomong, Monna oa lilemo tse bohareng. Ha ke tsebe se neng
se feralla mehopolong ea hae. Kahoo a re, “Khele, ha se tšoanelo
ho Uena, u le Mojuda, le kopa ’na, mosali oa Mosamaria.” Le a
bona, o ne a sa tsebe seo e—seo e neng e le sona. O mpa feela…
mohlomong monna eo o mpa a mo hlalefela, ka hona a…Ho re,
“Ha se moetlo ho lona Bajuda.”
138 ’Me eaba moqoqo o a tsoella. O ne a leka ho etsa’ng? O ne a
leka ho ngoka maikutlo a hae. Ntate o ne a Mo rometse holimo
mono, empa joale O ne a tlameha ho fumana lebaka holimo
mono.
139 Ba ne ba lebeletseMessia. O se a Itsebahalitse le Bajude, joale
ke enoa moo A leng teng le—le—le Basamaria.
140 Le ho re, “Ha se tšoanelo ho lona ho—ho—ho nkopa, mosali
oa Samaria, tse joalo.”
141 Ka hona A re, “Empa holane u tsebile Eo u buang le eèna, u
ka be u kopile metsi ho ’Na. Ke tla u fa metsi ao u sa tlang ho a
kha mona.”

142 ’Me ba tloha ba bua ka ho rapela. Hang A fumana bothata
ba hae. Bohle re tseba seo e neng e le sona, banna ba bangata
haholo. A mo sheba, ho re, “Mosali, ea lata monna oa hau le tle
koano.”

A re, “Ha ke na monna oa letho.”
143 A re, “U boletse ’nete, hoba u bile le ba bahlano, le eo u
phelang le eèna joale ha se oa hau.”
144 Shebang mosali eo. Shebang phapang lipakeng tsa hae le
mokhatlo oo. Mo shebeng joaloka motho ka bomong. Shebang
Bafarisi bao, ba itse, “Monna enoa ke Belsebule.” Mo shebeng. E
seng eèna.
145 A retoloha, ’me a re, “Monghali, kea lemoha hobane U
moporofeta.” Ah, Leseli leo ke leo, ua bona. Mohla Mora a
thulanang le Peō, le ea mofuta o loketseng, e tla hlahisa
Bophelo, ruri joaloka lefatše. O ile a otla Peō eo pelōng ea
seotsoanyana seo! O itse, “Monghali, kea lemoha hobane U
moporofeta. Joale, rea tseba ke, re fetile makholo a lilemo esale
re fumana moporofeta, ’me rea tseba Messia mohla a tlileng, re
Mo shebeletse, ’me Messia mohla a tlileng, O tla etsa hona hoo.”
146 Eo ke pontšo ea Messia. Ha le bone na? E ne e le Messia ea
neng a le ka hoMoshe. E ne e leMessia ea neng a le ka hoHenoke.
E ne e le Messia mongoaheng o mong le o mong. E sa le Eena
maobane, kajeno, le kamehla. Ke Kreste ka linako tsohle.
147 Ho re, “Kea tseba. Rea tseba Messia mohla a tlileng, ke sona
seo A tlang ho se etsa.”

A re, “Ke ’Na ea buang le uena.” Oh, khili!
148 Ka polelo eo, a lahla nkho ea metsi, a matha a kena motseng,
le ho re, “Tloong, le bone Monna Ea mpoleletseng seo ke se
entseng. Na enoa ha se eena Messia?”
149 ’Me batho ba motse oo, ba sa ka ba e bona e etsoa, motse
ohle oa lumela ho Eèna. Ke hantle. Hobaneng? Khatiso ea Hae
ea seo A neng a le sona. O tsebisitsoe motse oo oa Sikare. O
ile a tsebahatsoa, Messia oa Molimo, ka semelo sa Hae, khatiso
e ne e ahile ka ho Eèna. Hobane, E ne e le—E ne e le Molimo
oa baporofeta. E ne e le Moporofeta. E ne e le Moporofeta ea
bonahetseng. Esale A le joalo, ho theoha le mongoaha, ka ho
tšoana, le haeba E le oa maobane, kajeno, le kamehla.

Joale ho potlaka le ho koala.
150 Re bolelloa, ho Zakaria 14:6 le 7, hore, “Ho tla tla letsatsi,”
moprofeta o ile a profeta, “leo ba ke keng ba le bitsa motšehare
kapa bosiu.” Ke letsatsi le sithabetseng, le saretsoeng, le
lerootho, “empa Leseli le tla chaba nakong ea mantsiboea.”
Bibele e itsalo.

Joale shebang, ho koaleng.



28 LENTSWE LE BUILWENG

151 Ho ea ka thutafatše, letsatsi le chaba bathong ba Bochabela,
pele. Le chaba Bochabela ’me le likela Bophirima. Joale le ntšale
morao. Tsoelopele e haotse le letsatsi. Bohle re tseba seo, ha ke
re?
152 Le Evangeli e joalo. Evangeli e qalile Bochabela. E tsoa
Bochabela; ho tšela, ho kena Jeremane, ho parola Meditereniane,
ho kena Jeremane; ho tloha Jeremane, ho tšela Kanale ea
Manyesemane, ho kena Engelane; ho tloha moo, ho haola le
Atlelantiki, ho kena Linaheng tse Kopaneng, Lebopong la
Bochabela; ’me e tsamaile e tobile Lebopo la Bophirima. Joale
Bochabela le Bophirima li kopane.
153 ’Me lona letsatsi le chabang Bochabela, ke lona letsatsi le
likelang Bophirima.
154 Joale shebang. Mora, S-o-n, o hlahile e le Messia, bathong ba
Bochabela.
155 ’Me joale re bile le letsatsi, ho tloha A tsamaile, la mekhatlo
ea malumeli le ho phutheha, le—le joalo. Ra chabeloa ke leseli le
lekanang le letsatsi le tepeletseng mohla letsatsi le patoang ke
maru. ’Me ba theile mekhatlo ea malumeli. Re hahile likokelo.
Re hahile likolo. Re hahile mekhatlo. Re entse lintho tsena tsohle
hantle kamoo re tlamehang ho e sebetsa.
156 Empa O itse, “Leseli le tla chaba nakong ea mantsiboea.”
Eena Jesu eo, kamatla aHae a tsohileng, o tla tsoha hape, joaloka
ha A tšepisitse ho Malakia 4, joaloka ha A tšepisitse ho Santa
Johanne 14:12. Joaloka ha A tšepisitse ho Luka 17. “Joaloka
matsatsing a Sodoma, ho tla ba joalo ho tleng ha Mora motho.”
157 Shebang se hlahileng matsatsing a Sodoma. Abrahama, ea
tšoereng tšepiso ea mora ea tlang, mona re mo fumana tlase
mane, ’me re bona pontšo e entsoeng.
158 Tlase mono Sodoma, re bone se hlahileng. ’Me ua tseba hore
ha ho mohla re kileng ra…Joale, mono, Lota e ne e le papiso
ea kereke ea tlhaho, tlase Sodoma, mokhatlo, ’me ba e na le
moromuoa tlase mono. Ha theohela mono baromuoa ba ’maloa,
Billy Graham le Oral Roberts ba sejoale. ’Me na le a tseba ke’ng?
Ha ho eso fihle nako, nalaneng ea kereke, moo monna a kileng
a romeloa kerekeng e ka lefatšeng lohle, lebitso la hae le fella
ka h-a-m, ho fihlela nakong ena. Billy G-a-h-a-m, lihlaku tse
tšeletseng. A-b-r-a-h-a-m ke lihlaku tse supileng. Empa Billy G-
r-a-h-a-m o hantle kantle mono Sodoma, a ntse a tobolaka a ba
biletsa kantle.
159 Empa, hopolang, e Mong o ne a le teng ho kereke ea moea,
e neng e le kantle, Abrahama ea bitsitsoeng. Shebang mofuta
oa pontšo eo A e hlahisitseng. Ha A rera Evangeli e kaalo, O ba
boleletse hoba litšepiso li mothating ho…’Me O itse, “Sara o
kae?” Joale, hopolang, e ne e le Sarai letsatsi pele ho moo, ’me
eena e ne e le Abram letsatsi pele homoo. Joale O itse, “Abraham,

A-b-r-a-h-a-m, o kae S-a-r-a-h?” e seng S-a-r-r-a. “Sara o kae,
‘khosatsana,’ mosali oa hau, ntata lichaba?”

Ho re, “O ka tenteng, ka mora Hau.”
160 ’Me A re, “Ke tla u etela ka nako ea bophelo.”
161 Monna ea jang nama ea namane, a noa lebese la khomo, a ja
linkhoa tsa koro, a noa lebese. Monna, liaparo tsa Hae li tletse
lerōle, ’me a lutse mono mokokotlo oa Hae o furaletse tente. Ho
re, “Sara mosali oa hau o kae?”

Ho re, “O ka tenteng, ka mora Hau.”
162 ’Me Sara a re, “’Na, mosalimoholo ea kang ’na, oa lilemo tse
lekholo, joaloka monna le mosali ba ne ba khaolitse khale…
ho thaba le morena oa ka, le eena o se a tsofetse, hape?” Bibele
e itse “o ne a holile haholo,” ebile lilemo le lilemo. A se a
tlotse menophose lilemo tse mashonne-hlano, kapa ho feta moo,
mohlomong a se a tlotse menophose lilemo tse mashohlano-
hlano. “’Me ke thabe le monna oa ka, joaloka mosali e mocha?”
A tšehela ka marameng, le a tseba.
163 ’Me, hoo, Monna eo, Monna eo ea nameng ea motho, o itse,
“Sara o tšehile ke’ng?”
164 Ho etsahetse eng? Abrahama a bitsa Monna eo, “Elohim,”
Molimo ea Matlaohle a eme ka har’a motho.
165 Jesu Morena oa rōna o itse, “Joaloka matsatsing a Lota, ho
tla ba joalo ho Khutleng,” ’me le shebe, “mohla Mora motho a
bonahatsoang, a tsebahatsoa,” Luka 17. “Mohla Mora motho,
matsatsing a qetelo, a senoloang. Mora motho o a senoloa,
Evangeli ea Hae e Mo tsebahatsa joaloka matsatsing a Lota.”
166 Shebang kamoo ba etsang joale, lichaba tse
khopamisitsoeng. Oh, khili! Shebang basodoma, ’me le shebe
seo re se fumanang joale. Kereke e a nyonyeha. Sechaba se
a nyonyeha, le ntho eohle. Molimo o a befa, ho tloha holimo,
botebong ba lefatše. Ntho ena kaofela ke moferefere.
167 Ho ea ka thutafatše, le ka thepa, tema e beiloe. Na ha se nako
ea Molimo ho khutla ka nama ea motho, “Lentsoe le bohale le
fetisa sabole e leolitsoeng ka nqa tse peli, ’me le ahlola mehopolo
le merero ea pelō,” ho hlaha temeng, ho etsa Jesu Kreste eena
maobane, kajeno, le kamehla! Ke Lentsoe le tšepisitsoeng le
abetsoeng letsatsi lena. Re phela letsatsing lena, ’me Molimo o
na le rōna mona, ho bonahatsa seo le ho se netefatsa.

Ha re inamiseng lihlooho tsa rōna.
168 Ntate oa Leholimō, U itse, “Leseli le tla chaba nakong ea
mantsiboea.” Re a U bona, Morena, ka lipontšo tsohle; lichaba li
a pshatleha; Iseraele e lehaeng la eona; litšisinyeho tsa lefatše
libakeng tse ngata; pelo tsa batho li a fokola; likelello tse
khopameng; ba lahliloeng ka ’nqeng ea ’Nete. “Joaloka Jambrese
le Jannese ba hanetse Moshe,” U boletse, “monna oa kelello e

khelohileng, o neetsoe moea oa lithetso, ho lumela leshano le
ho ahloloa ka lona.” Empa U tšepisitse, letsatsing leo, hore U
tla Itsebisa, Mora motho o tla senoloa, Jesu Kreste maobane,
kajeno, le kamehla, ka eona khatiso ea Hae e Mo tsebahalitseng
mongoaheng o mong le o mong.
169 Eena, bosiung bona, Morena Molimo, Jehova e moholo,
Elohim, theohela ka hara batho ba Hau, bosiung bona, Morena.
Theoha le ho Itsebahatsa, hore balumeli ba tle ba lumele. Batho
ba tle ba utloisise ’me ba tsebe hobane U sa le Molimo, ’me esale
Uena maobane, kajeno, le kamehla. ’Me hape, Morena, bao ba
khethetsoeng pholiso, le bao ba reretsoeng Bophelo Bosafeleng,
ba ee ba nanabele ’me ba qhautse, Morena, hoba ena ke nako ea
ketelo. E se fete lefeela. Ke kopa ka Lebitso la JesuKreste. Amen.
170 Ke ba bakae ba lumelang hore hoo ke ’nete, eo ke Evangeli?
Joale na re phela letsatsing leo? Ke eona ntho e latelang. Haeba
ho le joalo, Molimo o tlamehile ruri ho e tsebahatsa.
171 Joale ha le ka mpha maikutlo a lona a sa arohanang. Ke tla
siuoa ke nako, ke le boleletse bosiung bona,mohlomongmetsotso
e leshome-hlano.
172 Re aba likarete tsa thapelo…boA, boA. Ho lokile, ha re
qaleng ka potlako. A, palo ea pele. Ke tla le bitsa hang ka nako,
le tle le eme hantle mona, ha le rata. A, palo ea pele. Ke mang ea
tšoereng karete ea thapelo A, palo ea pele, phahamisa letsoho la
hau? Joale ha u sa khone ho ema, ke tla…ba bang ba bona ba tla
tla u lata. A, palo ea pele, ho lokile. Joale tloo kamoo u bitsoang,
palo ea hau feela. Ho lokile, A, palo ea pele. Ho lokile.
173 Palo ea bobeli, na u ka phahamisa letsoho la hau? Palo ea
bobeli, setlankana sa thapelo sa A, palo ea bobeli, phahamisa
letsoho la hau. Na u ka tla, mofumahali? Joale haeba motho a
holofetse a sa khone ho ema, liashara li tla u jara. Palo ea bobeli.
174 Tharo, phahamisa letsoho la hau feela. E tla boloka nako,
kapele, ha u ka bitsa…Palo ea boraro, na u ka phahamisa
letsoho la hau? Hantle mona, mofumahali. Palo ea bone,
phahamisa letsoho la hau, palo ea bone. Thapelo…Palo ea bone,
tloo. Ho lokile. Palo ea bohlano, karete ea thapelo ea nomoro ea
bohlano. Hantle mona, mofumahali. Palo ea botšelela.
175 Huh? Na u khona ho tsamaea? Ke botle. Hoo…Kapa, ho mo
isetsa setulo tlase mono. Mofumahali o a kula, ke a kholoa, kapa
mohlomong monna oa hae, e ka bang mang ea lutseng le eena
mono. Kapa ke e…Mo isetseng mono, o a…Ho lokile.
176 Palo ea bosupa. Palo ea borobeli. Palo robong, robong.
Kea fumana…Eya, mona, robong, robong. Leshome, palo ea
leshome, karete ea thapelo ea leshome? Leshome le motso o
mong, leshome le metso e ’meli, leshome le metso e meraro,
leshome le metso e meraro, leshome le metso e mene. Theohela
ntlheng e ’ngoe tlase mono, ea leshome le metso e mene. Leshome

le metso e mehlano. Ho lokile, fumana—kena hantle ka morao ho
bona.
177 Joale emang motsotso feela ho fihlela bana ba kena moleng,
ho bona moo re leng teng mona motsotso feela. Joale lona ba
bang, tšoarang karete ea lona motsotso feela.
178 Joale ba bakae ka phuthehong ena ba—ba kulang, ’me ba se
na setlankana sa thapelo? Phahamisang matsoho a lona tjena.
Ho lokile. E mong le e mong…Ha ke tsotelle moo u leng teng.
Ho lokile.
179 Joale le apare tšabo feela. Joale, shebang, e re ba sa hlophisa
mola oa thapelo, bohle le mpha maikutlo a lōna a sa arohanang
joale. U tšoanela ho mamela seo ke u bolellang sona. Ua bona?
Lemoha.
180 Khetlo le leng mosali, Jesu o ne a feta har’a naha ’me A tšela
leoatle, ’me A kena tulong ’me teng ha hlaha mosali ea nang le
phallo ea mali. ’Me baprista bohle le bao ba ne ba tsoile, ba ne ba
Mo soma, ehlile. ’Me ho le sehlopha kantle mono seMo lumelang.
’Me O ne a pholletsa hara letšoele. ’Me mosali a re ka pelong ea
hae…
181 Joale mamelang ka hloko joale. Na le mametse? E reng,
“Amen.” [Phutheho e re, “Amen.”—Mohl.] Hantle. Sena, joale,
mosali…Le a bona, nthong efe feela, e tlosa maikutlo a hau
ho seo u se etsang, le a bona. Motho e mong le e mong ke…
Ha ke sebetse le lona joaloka—joaloka ’mele. Ke sebetsana le
uena joaloka seperete, moea. Le a bona? ’Me motsamao oo, ha
mohopolo oa hau u ea nqa e ’ngoe, le a bona, ke leka ho tšoara
seo. Lemohang joale, monna o kile a talima Pauluse, a lumela ka
mefehelo; Pauluse o itse, “Kea lemoha hobane u na le tumelo ea
ho folisoa.” Ua bona? Joale lemohang.
182 Mosali enoa, ha a feta mona, o ne a sa khone ho fihla ho
Eena. Mang le mang a Mo phuthetse ka liphaka, ntho e ’ngoe
le e ’ngoe. Ha re reng, ho bua feela—feela ho bua joale, o ne a se
na setlankana sa thapelo ’me a sa khone ho kena moleng.
183 ’Me ka hona, mang le mang, “Hela, Rabbi! Hela, na U
moporofeta? Re—re lumela ho tla fihla moporofeta, empa le joale
ha ke—ke tsebe. Ua bona, ha ke—ha ke na bonnete. Ke tla ntšoa
kerekeng ea ka ha nka lumela Seo.” Le a bona? ’Me, le a tseba,
pale ea khale esale eona eo.
184 Ka hona mosajana enoa, o e lumetse. Eaba o a nyenyelepa,
’me a re, “Ha nka ama qola ea seaparo sa Hae, ke tla fola.” Eaba
o a Mo ama.
185 Joale haeba motho a kile a bona seaparo sa Palestina,
u fumana seaparo sa ka tlaase, ebe seaparo sa kantle se
lokotsehang. Joale, efèla ha mosali a amile baki ea lona banna,
mohatla oa baki ea lōna feela, ka mokhoa oo, ’me a ikela, u ke
ke ua e tseba har’a letšoele le joalo. Ho ka thoeng ka seaparo

se seholo seo se habuselang ho Eèna? ’Me o ne a khumame ka
mangole a hae ’me a ama feela seaparo sa Hae, ’me a khutlela
morao.

Jesu a ema. A re, “Ke mang ea Nkamileng?”
186 ’Me le shebe seo Petrose a se buileng, joale, a tšoere linotlolo
tsa ’Muso. Ka mantsoe a mang, ha re e bueng ka mantsoe
a letsatsi la rōna, “Khele, Morena, U bua lintho tse ling tse
tšabehang! Be, batho bao ba tla nahana hore U a hlanya, phoso
e teng. Bohle ba U amile.”
187 Motho e mong le e mong a re, “Lumela, Rabbi! Hore, na U
mofolisi oa Khalalelo? Hela bo. Helang…Bea butle, ke na le
setša se tletseng batho holimomona, haebaU batla ho re tsosetsa
e mong. Nyoloha, ’me re tla U lumela ha U ka etsa joalo.” ’Me ba
bang ba Mo emela le ba bang khahlano, joaloka har’a letšoele ka
leng, le a bona; le ho soma, le ba bang ba Mo lumela.
188 ’Me Petrose a re, “Khele, mang le mang o aU ama! Hobaneng
U ka bua ntho e kang eo?”
189 O itse, “Empa Ke utloile Ke fokola; molemo o tsoile ho ’Na,”
ao ke matla.
190 Shebang, A qamaka letšoele ’me A fumana mosajana. A sa
khone ho ipata. Le a bona? O ne a behile Peō eo ka mono. Oho
Molimo, re fe Peō eo! Ke seo re se hlokang hona joale. A mo
fumana, ’me A ’molella ka phallo ea hae ea mali. Ho re, “Tumelo
ea hae e mo folisitse.”
191 Shebang, u re, “Hoo, holane A le teng mona bosiung bona,
ke ne ke tla etsa hona hoo.” Hola A ka feta hara mohaho oona,
bosiung bona, u a lumela ha u ka Mo ama u tla fola?
192 E re ke u bolelle. Bukeng ea Baheberu, khaolo ea 3, e re,
“Hona joale ke Moprista e Moholo ea ka angoang ke maikutlo a
mahlomola a rōna.” Ke ba bakae ba lumelang hore hoo ke ’Nete?
Le a bona? Be, haeba E le oa maobane, kajeno, le kamehla, O ne
a tla sebetsa joang kajeno? Joalokaha A entse maobane. Na ho
joalo?
193 Joale ha u a tlameha ho nyolohela mona. U lumele feela,
’me u bue sena, “Joale, Morena, ke—ke…Hona hohle ho a
makatsa, empa monna o e bua ho tsoa Bibeleng. E utloahala…”
E utloahetse e makatsa mongoaheng o mong le o mong. Empa e
batlisise, ’me u bone haeba ke Mangolo…

Jesu o itse, “BatlisisangMangolo; A paka ka ’Na.” Le a bona?
194 Joale le batlisise Mangolo. Ke ’nete. Re matsatsing a qetelo.
Tlhaho eohle e paka e le matsatsi a qetelo. Kereke e kene
hlekehlekeng ea eona, bohle le tla kena hlabong e kholo ea
likereke ka potlako, holimo mona, le a bona, ke ’mè seotsoa le
barali ba sona bohle, joalo ka—joalo ka ha Bibele e boletse, ho
nka letšoao la sebata ’me ha ba e tsebe. Le a bona? Oh, ho fihla
ho seo hamorao.

195 Lemohang joale, ere A sa le teng, haeba re ka tlisa Boteng ba
Hae mona. Uena ea se nang setlankana sa thapelo kantle mane,
u ame seaparo sa Hae. Ke Moprista e Moholo. U e sebetsa joang?
Ka tumelo ea hau? Ama seaparo sa Hae ’me u bone haeba A sa
retoloje le ho etsa seo A se entseng mohlang oo. Bibele e boletse,
“E sa le eena maobane, kajeno, le kamehla.” Hoo ho tla kholisa
haholo. Na le lumela seo? Ho lokile.
196 Joale, e mong le e mong, ho se be le motho ea raba-rabang
joale. Le apare tšabo ea ruri. Le a bona, le tšoanela ho hlompha
Moea o Halalelang. Hlompho! Tsela feela ea ho fumana letho ho
Molimo, ke ho hlompha Molaetsa oa Hae. Ho O hlompha. Joale
mamelang.
197 Ha re nkeng, lona bohle Mamethodise, Mabaptise,
Mapentekosta, le Katolike, le bohle, nka borapeli ba hau
feela, mokhatlo oa hau oa bolumeli, u bo behelle ka mona,
kathoko, metsotso e ’maloa, le ho re, “Haeba E le Lentsoe,
Lentsoe ke mosenoli oa mehopolo e ka pelōng. E ne e le Messia
maobane; ke Eèna kajeno. E tlamehile joalo. ’Me O e tšepisitse
kajeno, joale.”
198 Joale mona ho eme leleitinyana. Joale ho se be le motho ea
tsamaeang. Eba le hlompho ea sebele ’me o eme tsi. Joale ke, ka—
ka neo…
199 Joale, neo ha se ntho eo u e kokosang joalo ka—ka selepe se
remang, ho tloha le ho rema le ho ratha. Ho ho phoso. Neo ke ho
tseba mokhoa oa ho itlosa tseleng. Ke ho ipebofatsa feela le ho
itlosa, ebe Molimo o a kena o u sebelisa ka boithatelo ba Oona.
Neo ke ho itlosa tseleng. Le a bona? E seng ntho eo u e kokosang
letsohong la hau, ho tloha ho ea hlaba le ho hlabaka; hoo, hoo
ha se Molimo. Ua bona? Seo re se etsang ke ho itlosa tseleng, ebe
Moea o Halalelang o a kena le ho qala ho e sebelisa ka tsela efe
eo A batlang ho e sebelisa.
200 Joale u tlameha ho itlosa tseleng. Ho sa tsotelehe seo Molimo
o ka se etsang mona, O tlameha ho e sebetsa holima hau, le uena.
Ho sa tsotelehe hore O ka ntlotsa hakae, O tlameha ho u tlotsa le
uena. Haeba A sa etse, “mesebetsi e meholo e mengata O sitiloe
ho e etsa.”
201 Joale kea kholoa ke bone motho, moshanyana, ea kang eena,
o lutse mona setulong sa bakuli kapa ho hong. Ekare ke bone
monna morao mono. Ho sa tsotelehe seo e leng sona, moo u leng
teng, joale lumela feela. Ke enoa mosajana ea lokelang ho lula
mona, a iname.
202 Joale hopolang, nke ke ka folisa motho. Ha ho ntho e kang
pholiso ea motho. Ke Molimo. Ba e utloisisang ba bakae joale?
Pholiso e se e lefiloe. Ke ho etsa hore u lumele hore Boteng baHae
bo mona ho boloka Lentsoe la Hae. Joale haeba ke le boleletse
Lentsoe la Hae, hore O tšepisitse ho etsa sena, ’me bohle le e
lumela; joale haeba A e etsa, hoo ho Mo tsebahatsa mona.

203 Joale ke enoa mosali ea emeng mona, mofumahali e
monyenyane. O monyenyane ho ’na haholo. ’Me setšoantšo sa
Santa Johanne 4 ke sena, monna le mosali ba kopana khetlo la
pele. Ha re tsebane, kea kholoa, mofumahatsana, (na re joalo?)
nqa e mong. [Khaitseli o re, “E, monghali.”—Mohl.] Re joalo.
Joale ke batla letšoele le shebe. Ha ke mo tsebe. Ha ke eso ’mone.
Le mo utloile a e bua feela. Ha ke mo tsebe. Ha a ntsebe. Ke rōna
bana re eme.
204 Joale e ka ba o a kula. A ka ba lichelete. E ka ba mathata
a lelapa. E ka ba molemong oa motho e mong. Ha ke—ke na le
mohopolonyana. Ha ke tsebe mosali eo, ha ke eso ’mone.
205 Empa hola Kreste a eme mona, a apere sutu ena, eo A
mphileng eona, joale…’Me ha re re o a kula, haeba a ka re,
“Morena, na U kampholisa?” Khele, O ne a tla boela a bua, hape,
A ke ke a etsa letho hape, le ho ’molella hore O se a entse hoo. Ke
ba bakae ba lumelang seo? Le a bona? O ne a ke ke a etsa…
206 Empa O khonne ho Itsebisa e le Messia. O tla tseba seo,
hobane O tla etsa hoo, ho rua khatiso e tšoanang. Joale e ke ke
ea eba ’na haeba A entse hoo, hobane…
207 Pele, e ne e le Molimo ka har’a Topallo ea Mollo, Molimo
holim’a rōna; Molimo o na le rona, ka ho Kreste; joale Molimo
ka ho rona, le a bona, bara ba Molimo, ka hara peho ea bana
eo Kreste a tlileng ho e etsa, ho lopolla litholoana tsa Molimo
joaloka ha A entse tšimolohong.
208 Joale haeba Lentsoe la Hae le ahile ka mona, ’me ke boletse
’Nete, ’me ke eona, ’me Lentsoe le le teng ka mona, ka pelong
ea ka, ke moo Molimo a tla Itsebahatsa e le ’Nete. Ebe seo se
lokela ho etsa eng ho phutheho ee? Ho loketse ho etsang, ha u
bona Lengolo hantle mona ka pela hau?
209 Joale, joale ke tlameha ho qoqa le mosali, hoba esale ke rera.
Ho bua le eena motsotso feela, ho fihlela Moea o Halalelang
o tsamaea, ’me ebe lona bohle le qala le lumela. Joale, ’me re
tla le bona hosane bosiu, joale. Ua bona, sena mona, u a—u
lefatšeng le leng, daemenshene e ’ngoe, u mpa feela…ha u tsebe
se etsahalang. Uena, mang kapa mang ea maekerofounung, e ’ne
e tsoele pele.
210 Joale ke batla ho qoqa le uena joalokaha Morena oa rōna a
entse ho mosali selibeng. Joale, ke monna, ’me uena u mosali,
khetlo la pele re kopana lefatšeng. ’Me—’me joale haeba…O
’moleletse, “Ke metsi,” kapa ntho e kang eo. Na le hopola pale?
Na le kile la bala seo ka Bibeleng? Le e balile? Ho lokile.
211 Joale haMorena Jesu a ka etsa ntho e tšoanang bosiung bona,
a ka batla a ntšenolela bothata ba hau, kapa seo u se entseng,
kapa—kapa morero oa hau mona, kapa ntho e kang eo, u ne u
tla tseba hore e—e ne e tlameha ho tsoa matleng a mohlolo. Na
u tla lumela hoba ke seo ke u bontšitseng sona hore Lengolo le
re e tla ba sona? Re bona litšisinyeho tsa lefatše, re bona lefatše

tšenyehong ena, re bona mekhatlo ea malumeli kamoo e emeng
kateng, ’me ke nako ea hore hoo ho etsahale. Ha se eona? Na
le lumela seo? Be, joale, haeba A ka Iketsa setlama le hoo, e
tlamehile e be e le Molimo. E ne e ke ke ea eba ’na joaloka motho.
Ke mpa ke le moena oa lona.
212 Joale, u Mokreste. Ha se hobane u re, “ho bokoe Morena.” U
ka ba mothetsi ea emeng mono, a rialo. Le a bona? Empa, holane
ho le joalo, O ne a tla—O ne a tla—O ne a tla e tseba. Le a bona?
Empa ke utloa moea oa hau o thothomela. Ke ’nete. U Mokreste.
213 Joale, ha Morena Jesu a ka ntšenolela bothata ba mosali, ke
ba bakae ba tla lumela joale ka pelō eohle ea lōna?
214 Joale ntalime, khaitseli, nakoana feela. Ke ena E tla. Ua
bona, joale ke mpa feela…E tlameha ho ba pono, ua bona. E tla
tlameha ho e bona ka mokhoa o itseng, hobane…E, monghali.
Joale ke Ena. Ho bokoeMolimo! Ke behamoea omong le omong,
tlasa mona joale, tlas’a taolo ea ka, ka Lebitso la Jesu Kreste. Le
apare tšabo. Sheba mona nakoana feela, mofumahali. Ntalime.
Joale ke nako ea Morena ho bua taba kapa ho etsa ho hong.
215 Haeba u le letsoalo, haeba u kile ua bona setšoantšo seo sa
Leseli leo, Le eme lipakeng tsa ka le mosali. ’Me o teng mona, o
tšoeroe ke lefu lamali. Ke daebetese. Haeba e le ’nete, phahamisa
letsoho la hau. Ua bona? Joale ho ka thoeng haeba…

Motho a ka re, “U mpile ua e hakanya feela.”
216 Sheba mona, mofumahatsana. U motho ea motle haholo
joale. Sheba mona. U a lumela ke mohlanka oa Molimo?
[Khaitseli o re, “E, monghali.”—Mohl.] U etsa joalo. Ha ke khone
ho folisa. ’Me ha ke tsebe seo u se boleletsoeng. E ka bang eng,
e ne e le ’nete, ha ke re? Ntho e ’ngoe ke ena. Ke bona e—
e ngoanana. Ke ngoanana eo u mo rapellang, ea nang le ntho
tsebeng ea hae. Ke tsebe e qhitsang, na ha ho joalo? E, e, ke
hantle. Ho tla loka. U tla fola. Joale tsamaea, e lumele. E-ea, e
lumele ka pelō eohle ea hau. Lumela, khaitseli.
217 Joale na le a lumela esale Eenamaobane, kajeno, le kamehla?
Haeba u ka lumela feela, feela—feela e ba le tumelo. Le a bona?
U se belaele. Le a bona, “E senola mehopolo le merero ea pelo.”
Ba bakae ba tsebang Lentsoe le etsa hoo? Bibele, e u supa esale
u bala Bibele. Joale ho sa tsotelehe moo u leng teng, lumela joale
tlolong.
218 Ke ba bakae ba boneng senepe seo sa Lengeloi la Morena,
se nkiloeng mona? Joale lona Leseli leo ha le maoto a mabeli
ho tloha moo ke emeng hona joale. Ua bona, u ke ke ua bona
daemensheneng e ’ngoe. Re phela ho tse hlano feela; ena ke e
’ngoe. Joale le apare tšabo nakoana feela.
219 Joale mofumahali ke enoa. Ha ke mo tsebe. Ha ke eso ’mone.
Ha re tsebane, kea kholoa. [Khaitseli o re, “E.”—Mohl.] ’Me lena
ke lekhetlo la rona la pele re kopana, ’me ke monna le mosali

feela. ’Me haeba nka u etsetsa eng kapa eng, ke—ka sebele ke ne
ke tla e etsa, empa ke—ke monna feela.
220 Empa, ka neo eaMolimo, ke batla ho tsebisa, Ke batla ha Jesu
a Itsebisa ho Lentsoe leo ke sa tsoa le rera, ho bontša hore ena
ke hora; Lentsoe le baletsoeng hora ena, hore re fetile liemo tsa
phutheho tsa bolumeli, re itokisetsa ho ea Hloibilong. Ho leka
feela ho fumana tumelo ea batho, ho lumela. Ua bona?
221 Joaloka ho e—e lipiramite, ua bona, lejoehloro leo le sa kang
la fihla. Holim’a dolara ea hau, le e tšoere. Ua bona? Joale
tšebeletso eo ea lejoe la hloro. Moo e neng e le teng tlase mona
ho Luthere, Wesele, le ho theosa joalo, ke feela…Ha se thuto
ea piramite joale, le a bona. Ke mpa ke bontša sena e le papiso.
Lejoe leo la sehlooho le tla lokela ho phetheha joaloka a mang
’ohle, ho fihlela le khohletse hantle ka hara eona. Tšebeletso ea
Kreste etlaba ka hare ho Kereke ea Hae, hantle feela joaloka
Eena Moeeng, mohla A tlang ho nka Kereke, ho lopolla ntho
eohle, ho ntano nyoloha.
222 Na u lumela seo? [Khaitseli o re, “E, ke etsa joalo.”—Mohl.]
Ke sa tsoa rialo hoba ke phomola nakoana. Le a bona, ke, lipono
li thata. Mosali e mong eo o amile seaparo sa Hae, ’me O itse,
“Kea lemoha matla…” ’Me eo e ne e le Mora oa Molimo. Ho
ka thoeng ka ’na, moetsalibe ea saf-…Ua bona? U a utloisisa?
[“E.”] Uh-huh. Joale ha Morena Jesu a ka ntšenolela mathata a
hau, na u tla…?
223 Joale u se ke ua tšaba. E ke ke ea u ntša kotsi. U arubelitsoe ke
maikutlo a hlollang haholo, u a bona. Keha Leseli leo le ne le lula
holima hau. Joale haeba seo, batho ba tle ba tsebe, phahamisa
letsoho la hau. Ka hona u…Maikutlo a monate haholo, a mosa
haholo, ua bona, ua bona, a fetile holim’a hau. Joale u ke ke ua
pata bophelo ba hau ho hang.
224 U jeoa ke maemo a sinuse. ’Me ke hantle. U na le motho
pelong ea hau, eo u mo rapellang. [Khaitseli o re, “E.”—Mohl.]
Ho lokile, monghali, eo ke monna oa hau. ’Me monna eo o na le
bothata ka mahlo a hae, bo bakiloe ke lefu la tsoekere. ’Me ke
hantle haholo. U a bona? Ho lokile. Joale, joale lumela ka pelo
ea hau eohle, bobeli ba lona. Le a lumela? Ho lokile, monghali.
Ka hona, ho latela tumelo ea hau, ho be ho uena, khaitseli ea ka.
Morena a u hlohonolofatse. E ba le tumelo. Se belaele. Lumela
ka pelō eohle ea hau.
225 Joale le rona re basele, le rona re le basele. Na u lumela
seo…? Joale, ho ema pela sefahleho sa monna ho ke ke ha etsa
hore u ikutloe joalo. Ua bona? U a tseba ke ntho e ’ngoe ka kantle
ho ’na. Ke mpa feela…Joaloka tafole eo mono, ke tafole feela.
’Me ’na ke motho feela. Empa u a lumela u ka pel’a Sefahleho sa
Hae, e seng sa ka; Boteng ba Hae? [Khaitseli o re, “E.”—Mohl.]
Kea leboha. Ua bona? Le uena u hlile u lumela seo, hape. ’Me

u tšoanela ho e lumela, hoba ke bona seriti, ua bona. Joale u
tšoanela ho lumela.
226 Joale u jeoa ke mathata a ka hare, litho tse ka hare. U se u
entsoe oporeishene. Ke hantle. Ho etsoa oporeishene, ’me ha e
a loka. E n’ile ea khathatsa. Ke hantle haholo. Hape u jeoa ke
lihlooho tse opang tse u tšoenyang. Joale u a tseba ntho e ’ngoe
e tlameha ho tseba lintho tseo, ha ho joalo? U a lumela joale u
ka e amohela? U a e lumela na? Ho lokile, e-ea u e amohele, ka
Lebitso la Morena Jesu. Amen.

E mong le e mong joale a rapele.
227 U a lumela Molimo a ka ntšenolela seo o se lakatsang? Na u
ka e lumela, hore e tla khona, kotolana eo e lephakong la hau e
tla tloha? Ho lokile, ikele ke hona u e lumele, ’me e—e tla e etsa.
228 Kea tseba u mofokoli. Ha ke batle ho u tšoarella ho feta
kamoo nka thusang. U a lumela ke mohlanka oa Molimo?
[Khaitseli o re, “E.”—Mohl.] U etsa joalo. Ke molata ho uena.
[“E.”] ’Me ha re tsebane. Ha nka u thusa, ruri nka e etsa,
mofumahali. Nka—nka tsamaea, ho khasa, ho sotleha seterateng
sa motse, ho u thusa, hobane u—u mocha, ’me u siriloe ke seriti.
229 Kea lemoha joale, hoba ke bue le uena ’me ke rialo, u tseba
se phoso. Ka hona u a tseba u tlameha ho shoa hang ha u
sa etsetsoe letho. U na le pherekano ea bosali, e lithong tsa
hau, ’me e pherehlane. Ke mofetše. ’Me u tšoanela ho shoa
hang ha Molimo o sa u thuse. [Khaitseli o re, “Khoeli e ’ngoe
hape…?…”—Mohl.] Ke hantle. U a lumela O tla u folisa? [“E,
ke etsa joalo.”] Sheba, khaitseli, eo—eo ke eona feela tšepo ea
hau. E lumele hona joale, ka pelō eohle ea hau, le ho phelela
’Muso oa Molimo.
230 Ke bea matsoho a ka holima mofumahali e monyenyane,
ka Lebitso la Jesu Kreste, ’me ke khalema liabolosi ea nkang
bophelo ba hae. A ke a mo tlohele, ’me ngoanana enoa a phele,
bakeng sa ’Muso. Amen.
231 Molimo a u hlohonolofatse, khaitseli. E lumele joale ka pelō
eohle ea hau. Lumela ka pelō eohle ea hau.
232 E mong, seriti. U a lumela Molimo a ka e folisa le ho e
phekola, ho e tlosa ho uena? O ile a arubetsoa ke maikutlo a
hlollang haholo ha ntho eo e ne e hlokomeloa, ha ke re? [Khaitseli
o re, “E.”—Mohl.] Ehlile, e nyametse ho uena hona moo. Ke
hantle. Joale u e lumele, ka pelō eohle ea hau, ’me e tla sutha
ho uena. E-ea, lumela. Molimo a u hlohonolofatse. Ho lokile.
233 Nchebe, khaitseli. U batla ho ea ja lijo tsa hau tsamantsiboea
le ho ikutloa u thabile hape? Tsoela pele feela. Alsa eo e tla u lesa,
’me u tla phekoloa hape. Ho lokile.
234 Sheba nqa ena, mofumahali. U tšohile eng? U jeoa ke maemo
a linerefe. Esale a u tšoenya nako e telele. U a lumela Molimo
o ka folisa linerefe tseo le ho etsa…Liphesente tse mashome a

robong tsa letšoele lena li thothometsoa ke ntho eona eo hona
joale. ’Me ke hantle haholo. Le a bona? U batla sebaka sa ho bea
leoto la hau kamehla. Uena, bohle ba u bolella, “Tloha mona,
le ho lumela sena, sane.” Empa u tlameha ho fumana sebaka
sa ho qala. U holima eona hantle hona joale. E lumele, na u
tla etsa joalo? Lentsoe la Molimo le u tlaleha u lokolohile. U a
e lumela na? [Khaitseli o re, “Amen.”—Mohl.] Ho lokile, ikele
’me u lokolohe nthong eo. Ho lokile. Molimo a u hlohonolofatse,
khaitseli.
235 Ho lumela hoba Molimo o ka folisa daebetese a u phelisa?
[Moena o re, “E.”] ’Me u etsa joalo? Tsoela pele feela, u re, “Kea
U leboha, Morena Jesu. Ke tla tloha le ho e lumela ka pelo ea ka
eohle.”
236 Methapo, bothata ba mafumahali, ’me u na le pherekano ea
bosali. U a lumela Molimo o ka khona…Le bothata ba mala, le
uena. U a lumela Molimo a ka u phelisa? Kena leetong la hau, u
nyakaletse, u re, “Kea U leboha, Morena.”
237 Ntalime,monghali. Omonna eamatla haholo, empamethapo
eo e fokola haholo. U a lumela e tla fela bosiung bona? E-ea, u
e amohele ka Lebitso la Morena Jesu. E lumele ka pelō eohle ea
hau. E.
238 Tloo, khaitseli. Sheba nqa ena. E, ke u bona u leka ho ema, u
holofetse pel’a bethe. U na le athritisi. U a lumela Molimo o tla u
phekola? Ikele, u e lumele, ’me u re, “Jesu Kreste o a mphelisa,”
’me u e lumele ka pelō eohle ea hau.
239 Khaitseli ea ka, u a lumela Molimo a ka folisa daebetese eo
’me a u phekola, le uena? Ke hantle. Kena leetong la hau, u ntse
u re, “Kea U leboha, Morena Jesu.”
240 Tloo, leleiti. O rata ho etsa hore u lumele hore u tla lahleheloa
ke kelello ea hau. Esale a u bolella eona, empa ke raleshano.
U lokolohile joale. E-ea hae ’me u nyakalle, Jesu Kreste o a u
lokolla.
241 Ho lumela Molimo a ka folisa bothata boo ba mala, ho u
phelisa? Kena leetong la hau, u nyakaletse, u re, “Kea U leboha,
Morena Jesu.”
242 Tloo, mofumahali. Joale ho a tšoana. U se ba lumelle ho u
bolella seo. Ke maemo a linerefe. U a lumela Molimo o tla u
phekola, bosiung bona? Ke eona feela tšepo ea hau ea ho e etsa.
Qala leeto la hau, ka nyakallo, ka thabo, ka pososelo, u be joaloka
mehleng. Ua bona?
243 U lumela ka pelo eohle ea hau? Ke ba bakae ba lumelang
joale ka lipelo tsa lona tsohle, “Ke a lumela”? Ke lumela Jesu o
a pholosa, ’me Mali a Hae a hlatsoa bosoeu ho feta lehloa. Le a e
lumela!
244 Ho ka thoeng ka lōna kantle letšoeleng, lea e lumela na?
[Phutheho e re, “Amen.”—Mohl.] Le rapele joale, ho re, “Morena

Jesu monna eo o hole le ’na.” Bang ba lona morao mona kae-kae,
ho lokile, rapelang le e lumele.
245 Monna enoa ea lutseng hantle morao mona, bothata ba
pululana ea nyooko. U a lumela Molimo o tla folisa pululana ea
nyooko ’me a u phekole? Uena, ho lokile, tumelo ea hau, u amile
ho Hong. Ha ke mo tsebe, empa o amme ho Hong. Ua bona?
246 Mofumahali eo o thabile, pela hau mono. U a lumela Molimo
o tla folisa athritisi ka ho uena, mofumahali, le ho u phelisa? U a
e lumela na? Ho lokile, u ka phahamisa…U ka fumana ea hau.
247 Ea lutseng pela hau, o na le bothata ka leihlo la hau. U a
lumela Molimo o tla folisa bothata boo ba leihlo le ho u phelisa?
Ho lokile, ha u e lumela, u ka e fumana, le uena.
248 E mong ea lutseng pela hau hantle, o na le bothata ka
pounama. Na u lumela hore Molimo o tla folisa kotolana eo
molomong oa hau ’me a u folise? U ka fumana ea hau, hape.
249 Ke le phepetsa ho e lumela. Amen. Ebang le tumelo ho
Molimo! Le se belaele. Lumelang feela! E bang le tumelo!
250 Mofumahali ea lutseng mona, a shebile morao mono ka
botšepehi, o lutse mono o tšoeroe ke lefu la pelo. U a lumela
Molimo o tla folisa bothata ba pelo, le ho u phekola, mofumahali?
Ha u ka etsa, u ka fumana seo u se kopang. Yaa.
251 Joale uena ea behileng sakatuku sa hau sefahlehong, u na le
bothata ka molala le ka mokokotlo oa hau. E bakiloe ke kotsi ea
koloi. U ile oa thuloa ke koloi, ’me u lemetsemolala lemokokotlo.
U a lumela o tla fola? U ka fumana seo o se kopang.
252 Ho ka thoeng ka mona, motho e mong ka mona ea batlang
ho lumela? Leleiti ke leo le lutse le nchebile, le hlile le jeoa ke
linerefe, le lutse hantle mono le nchebile. Eo ke mora oa hae ea
lutseng mabapa le eena, ea tšoereng le lefu la pelo. U a lumela
Molimo o tla le folisa bobeli. U etsa joalo, phahamisa matsoho a
hau, ho re, “Ke a e amohela.” U ka folisoa ke hona, ka Lebitso la
Jesu Kreste.
253 Likhatiso tsa Molimo li a Itsebisa. Lea lumela U teng mona?
Balumeli ba bakae? Beanang matsoho holimo, ke hona. Beanang
matsoho holimo. Beanang matsoho holimo, ke hona.
254 Ntata rōna oa Leholimō, ka Lebitso la Jesu Kreste, liabolosi
a tlohele letšoele lena, ’me a lahleloe lefifing le kantle. 

